ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ಲೇಖಕರ ಮಾತು
ಫ್ರಿಜಿಡಿಟಿ ಅಥವಾ ಬೇಕಾಮನೆ ಕೆಲವು ಸ್ತ್ರೀಯರಲ್ಲಿ ಮಾತ್ರ ಕಂಡು ಬರುವ ತೊಂದರೆಯಾಗಿರುತ್ತದೆ. ಈ ತೊಂದರೆ ಪುರುಷರನ್ನು ಕಾಡುವುದು ವಿರಳ.
ಫ್ರಿಜಿಡಿಟಿ ಬಗ್ಗೆ ವೈದ್ಯರು, ಮನೋವೈದ್ಯರು, ಮನೋವಿಜ್ಞಾನಿಗಳು ಬರೆದಿರುವ ಪುಸ್ತಕಗಳನ್ನು, ಲೇಖನಗಳನ್ನು ಅಧ್ಯಯನ ಮಾಡಿ ಈ ಕೃತಿಯನ್ನು ರಚಿಸಲಾಗಿದೆ. ಫ್ರಿಜಿಟಿಡಿ ಎನ್ನುವ “Sexual Disfunction in Women” ಪದದ ಬದಲಿಗೆ ಈಗ ಲೈಂಗಿಕ ಶಾಸ್ತ್ರಜ್ಞರು ಎಂದರು ಕರೆದಿದ್ದಾರೆ. ಆದರೆ, ಫ್ರಿಜಿಡಿಟಿ ಪದ ಹೆಚ್ಚು ಬಳಕೆಯಲ್ಲಿರುವುದರಿಂದ, ಪುಸ್ತಕ ಶೀರ್ಷಿಕೆಗೆ ಅದನ್ನೆ ಬಳಸಲಾಗಿದೆ.
ಈ ಕೃತಿಯನ್ನು ಸ್ತ್ರೀಯರಿಗಿಂತಲೂ ಪುರುಷರು ಓದುವುದರಿಂದ ಸ್ತ್ರೀ ಮನಸ್ಸನ್ನು ಅರ್ಥ ಮಾಡಿಕೊಳ್ಳಲು ಸಾಧ್ಯವಾಗುತ್ತದೆ. ಈ ಕೃತಿಯನ್ನುಪ್ರಕಟಿಸಿದ ಪದ್ಮಶ್ರೀ ಪ್ರಕಾಶನದ ಶ್ರೀರಂಗರವರಿಗೆ ನಾನು ಕೃತಜ್ಞನಾಗಿರುತ್ತೇನೆ.
ಇಂತು ತಮ್ಮ ವಿಶ್ವಾಸಿ,
ಎನ್.ವಿಶ್ವರೂಪಾಚಾರ್
ಬೆಂಗಳೂರು
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧. ಫ್ರಿಜಿಡಿಟಿ ಅಥವಾ ಬೇಕಾಮನೆ ಎಂದರೇನು?
ಫ್ರಿಜಿಡಿಟಿ ಪದದ ನಿಘಂಟಿನ ಅರ್ಥ!
ಫ್ರಿಜಿಡಿಟಿ ಎಂಬ ಇಂಗ್ಲಿಷ್ ಪದದ ಅರ್ಥ; ಕಾವಿಲ್ಲದ, ಉತ್ಸಾಹ ಶೂನ್ಯ, ಉದಾಸೀನಭಾವದ, ಬೇಕಾಮನೆ, ಕಾಮೋದ್ರೇಕವಿಲ್ಲದಿರುವುದು, ಸಾಮಾನ್ಯ ಲೈಂಗಿಕಾಸೆಯ ಕೊರತೆ ಎಂದು. ಫ್ರಿಜಿಡಿಟಿಗೆ ಕನ್ನಡದಲ್ಲಿ ಬೇಕಾಮನೆ, ಲೈಂಗಿಕ ನಿರುತ್ಸಾಹದ ಜಡತ್ವ ಎನ್ನುತ್ತಾರೆ.
ಬೇಕಾಮನೆ ಅಥವಾ ಫ್ರಿಜಿಡಿಟಿ ಪದವನ್ನು ಮುಖ್ಯವಾಗಿ ಹೆಣ್ಣಿಗೆ ಸಂಬಂಧಿಸಿದಂತೆ ಉಪಯೋಗಿಸಲಾಗುತ್ತದೆ.
ಸಾಮಾನ್ಯವಾಗಿ ಸ್ತ್ರೀಯರಲ್ಲಿ ಲೈಂಗಿಕ ಪ್ರತಿಕ್ರಿಯೆಯ ಕೊರತೆಯನ್ನು ಫ್ರಿಜಿಡಿಟಿ ಎಂದು ಕರೆಯುತ್ತಾರೆ. ಯಾವ ಪ್ರಮಾಣದಲ್ಲಿ ಹೆಣ್ಣಿನಲ್ಲಿ ಫ್ರಿಜಿಡಿಟಿ ಇರುತ್ತದೆಂಬುದನ್ನು ಹೇಳುವುದು ವಿರೋಧಾಭಾಸದ ಉತ್ತರವಾಗುತ್ತದೆ. ಈ ಹಿಂದೆ ನಡೆದ ಅಧ್ಯಯನಗಳ ಪ್ರಕಾರ ಸ್ತ್ರೀಯರಲ್ಲಿ ಲೈಂಗಿಕ ಪ್ರತಿಕ್ರಿಯೆಯ ಕೊರತೆಗೆ ಪ್ರಾಥಮಿಕವಾಗಿ ಮನಸ್ಸೇ ಮೂಲವಾಗಿರುತ್ತದೆ.
ಫ್ರಿಜಿಡಿಟಿಯಲ್ಲಿ ಸ್ತ್ರೀ
೧. ಪೂರ್ಣವಾಗಿ ಲೈಂಗಿಕ ಉದ್ರೇಕ ಗಳಿಸಲು ಅಸಮರ್ಥಳಾಗಿರುತ್ತಾಳೆ.
೨. ಆಕೆ, ಲೈಂಗಿಕವಾಗಿ ಉದ್ರೇಕಗೊಳ್ಳುತ್ತಾಳೆ. ಆದರೆ, ಲೈಂಗಿಕ ಪರಾಕಾಷ್ಠತೆ ಅಥವಾ ಆರ್ಗ್ಯಾಸಮ್ (ಸೆಕ್ಸ್‌ಕ್ಲೈಮಾಕ್ಸ್)ನ್ನು ಅನುಭವಿಸಲು ಅಸಮರ್ಥಳಾಗುತ್ತಾಲೆ.
೩. ಲೈಂಗಿಕ ಉತ್ತೇಜನಕ್ಕೆ ಸ್ತ್ರಿ, ಕಡಿಮೆ ರೀತಿಯಲ್ಲಿ ಪ್ರತಿಕ್ರಿಯೆಯನ್ನು ತೋರುತ್ತಾಳೆ ಎಂದು ಡಾ|| ಪಾಲ್ ಜೆ.ಗಿಲ್ಲೆಟೆ ಸಂಪಾದಿಸಿರುವ ಸೆಕ್ಸ್ ನಿಘಂಟಿನಲ್ಲಿ ತಿಳಿಸಿದೆ.
ಪರಾಕಾಷ್ಠತೆಯ ಪೀಠಿಕೆ
ಸ್ತ್ರೀಯರ, ಲೈಂಗಿಕ ಇಷ್ಟ ಮತ್ತು ಕೊರತೆಯ ಬಗ್ಗೆ ನಿರ್ಲಕ್ಷ್ಯ ಮತ್ತು ಅರ್ಥ ಮಾಡಿಕೊಳ್ಳದಿರುವಿಕೆಯ ವಿಷಯಗಳನ್ನೇ ಜೀವಶಾಸ್ತ್ರ ಮತ್ತು ಮನೋವಿಜ್ಞಾನದಲ್ಲಿ ಕಾಣುತ್ತಿದ್ದೇವೆ ಎಂದು ಕೆಲವು ಲೈಂಗಿಕ ತಜ್ಞರ ಅಭಿಪ್ರಾಯ. ಖ್ಯಾತ ಮನೋವಿಜ್ಞಾನಿ ಫ್ರಾಯ್ಡ್, ಸಹಸ್ತ್ರೀಯ ಲೈಂಗಿಕ ಸ್ವಭಾವವನ್ನು ವೈಜ್ಞಾನಿಕವಾಗಿಯೂ, ನಾವು ಅಪೂರ್ಣವಾಗಿ ತಿಳಿದುಕೊಂಡಿದ್ದೇವೆ ಎಂದು ತಿಳಿಸಿದರೆ, ಡಾ|| ಎಡ್ಮಂಡ್ ಬರ್ಗಲರ್ ಕೂಡ ಸ್ತ್ರೀಯಲ್ಲಿ ಬೇಕಾಮನೆ ಮರೆತಂತಹ ಕಾಯಿಲೆಯೇ ಆಗಿದೆ ಎಂದು ತಿಳಿಸಿದ್ದಾರೆ.
ಸ್ತ್ರೀಯಲ್ಲಿ ಲೈಂಗಿಕ ಅತೃಪ್ತಿ ಬಹುಶಃ ಮಾನವ ಜನಾಂಗದ ಆರಂಭದಿಂದಲೇ ಅಸ್ತಿತ್ವದಲ್ಲಿರಬಹುದು. ಎಲ್ಕನ್ ಅನ್ನುವ ತಜ್ಞರು ಬಹುಶಃ, ಪುರುಷನ ಲೈಂಗಿಕ ಸಂತೋಷವನ್ನು ಕಂಡು, ಸ್ತ್ರೀ ಆರ್ಗ್ಯಾಸಮ್ (ಲೈಂಗಿಕ ಪರಾಕಾಷ್ಠತೆ) ಬಗ್ಗೆ ಜಾಗೃತಿಗೊಂಡಿದ್ದಾಳೆ. ಅವರ ಪ್ರಕಾರ ಲೈಂಗಿಕ ಸಂಭೋಗದಲ್ಲಿ ಪುರುಷ ಆರ್ಗ್ಯಾಸಮ್ ಪಡೆದಿದ್ದಾನೆ. ಸ್ತ್ರೀ ಅದನ್ನು ಪಡೆಯದೆ ಇರುವುದೇ ಸಮಸ್ಯೆಯ ಬೆಳವಣಿಗೆಗೆ ಕಾರಣವೆಂದು ತಿಳಿಸಿದ್ದಾರೆ.
ವಾತ್ಸ್ಯಾಯನ ಕಾಮಸೂತ್ರದಲ್ಲಿ, ಸ್ತ್ರೀ-ಪುರುಷರ ಲೈಂಗಿಕ ಸಂಬಂಧ ಹೇಗಿರಬೇಕೆಂದು ಪ್ರಸ್ತಾಪಿಸಲಾಗಿದೆ.
ಹರ್ಡೆನ್ ಬರ್ಗ್‌ರವರು ೩೦ ಮಂದಿ ವಿವಾಹಿತ ಮಹಿಳೆಯರನ್ನು ಅಧ್ಯಯನ ಮಾಡಿ, ಅವರಲ್ಲಿ ‘ಆರ್ಗ್ಯಾಸಮ್’ ಅಥವಾ ಲೈಂಗಿಕ ಪರಾಕಾಷ್ಠತೆಯ ಗುಣ-ಲಕ್ಷಣಗಳನ್ನು ಈ ರೀತಿ ತಿಳಿಸಿದ್ದಾರೆ.
“ಸಾಮಾನ್ಯವಾಗಿ ಹೆಣ್ಣಿನ ಶರೀರದಲ್ಲಿ ಉದ್ರೇಕ… ಬೆವರುವಿಕೆ.. ಉತ್ತೇಜನಕ್ಕೆ ಪ್ರತಿಕ್ರಿಯೆ. ಯೋನಿಯ ಗೋಡೆ ತೇವಗೊಂಡು ವಿಸ್ತೃತ ಗೊಂಡಿರುವುದಲ್ಲದೆ, ಆನಂದದ ಭಾವನೆಯಿರುತ್ತದೆ. ಉದ್ರೇಕ ಅಧಿಕವಾಗಿರುತ್ತದೆ. ಶಿಶ್ನದ ಒಳತೂರಿಕೆ ಆಕೆಗೆ ಇಷ್ಟವಾಗುತ್ತದೆ. ಅಲ್ಲದೆ ಪೆಲ್ವಿಸ್ (ಕೀಳ್ಗುಳಿಯ ಭಾಗ) ಮತ್ತು ಜನನೇಂದ್ರಿಯಗಳ ಮಾಂಸಖಂಡಗಳಲ್ಲಿ ಸ್ವಪ್ರೇರಣೆಯಿಂದ ಸಂಕೋಚ ಕ್ರಿಯೆ ಉಂಟಾಗುತ್ತದೆ. ಉದ್ವೇಗದಲ್ಲಿ ಹೆಚ್ಚಳಗೊಂಡು ಕೂಡಲೇ ರಿಲೀಸ್ ಆಗಿರುತ್ತದೆ.
ಹರ್ಡೆನ್ ಬರ್ಗ್ರವರ ಅಂದಾಜಿನಂತೆ ‘ಆರ್ಗ್ಯಾಸಮ್’ನ ಅವಧಿ ಹನ್ನೆರಡು ಮತ್ತು ಹದಿನೈದು ಸೆಕೆಂಡುಗಳ ಮಧ್ಯೆಯಿರುತ್ತದೆ. ಡಾ|| ಹನ್ಹಾ ಮತ್ತು ಡಾ|| ಅಬ್ರಹಾಂಸ್ಟೋನ್‌ರವರು ‘ಆರ್ಗ್ಯಾಸಮ್’ ಎಂದರೆ ಲೈಂಗಿಕ ಕ್ರಿಯೆಯ ಸಂದರ್ಭದಲ್ಲಿ ಜನನೇಂದ್ರಿಯಗಳ ಭಾಗದಲ್ಲಿ ಅತಿ ಸಂಕೋಚನೆ (ಕನ್‌ಟ್ರಾಕ್ಷನ್) ಗೊಳ್ಳುವುದು. ಅಲ್ಲದೆ ಸ್ತ್ರೀಯಲ್ಲಿ ಈ ರೀತಿಯ ಲಯಬದ್ಧತೆ ಸ್ವಪ್ರೇರಣೆಯ ಸಂಕೋಚವು ಯೋನಿ ಮತ್ತು ಭಗಾಂಕುರ (ಕ್ಲೈಟೋರಿಸ್) ದಲ್ಲಿ ಕೇಂದ್ರೀಕೃತಗೊಂಡಿರುತ್ತದೆ ಎಂದು ತಿಳಿದ್ದಾರೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೨. ಬೇಕಾಮನೆಯ ಸ್ವರೂಪ ಲಕ್ಷಣ?
ಬೇಕಾಮನೆ ಅಥವಾ ಫ್ರಿಜಿಡಿಟಿಯನ್ನು ಕೆಲವೊಮ್ಮೆ ಕಡಿಮೆ ಲೈಂಗಿಕತೆ ಅಥವಾ ಲೈಂಗಿಕ ಅರಿವಳಿಕೆ ಎಂದು ಕರೆಯುತ್ತಾರೆ. ಅಲ್ಲದೆ ಸ್ತ್ರೀಯ ಲೈಂಗಿಕತೆಯಲ್ಲಿ ತೊಡಕು ಉಂಟಾಗಿರುತ್ತದೆ. ಅಂದರೆ,
· ಲೈಂಗಿಕ ಪರಾಕಾಷ್ಠತೆ (ಆರ್ಗ್ಯಾಸಮ್)ಯ ಕೊರತೆ.
· ಲೈಂಗಿಕ ಸಂಭೋಗದ ಅವಧಿಯಲ್ಲಿ ಅತೃಪ್ತಿ, ಅಸಮಾಧಾನ.
· ಹೆರಲಿಂಗ ಸಂಬಂಧದಲ್ಲಿ ನಿರಾಸಕ್ತಿಯ ಕೊರತೆ ಅಥವಾ ಲೈಂಗಿಕ ಕ್ರಿಯೆಯಲ್ಲಿ ಭಾಗವಹಿಸಲು ಆಗದಿರುವುದು.
ಸ್ತ್ರೀಯ ಲೈಂಗಿಕ ನಿರಾಸಕ್ತಿಯಲ್ಲಿ ಒಂದು ಅಥವಾ ಅನೇಕ ಅಥವಾ ಕೆಲವುಕೊರತೆಗಳು ಸಂಯೋಜಿತಗೊಂಡಿರುತ್ತವೆ. ಉದಾಹರಣೆಗೆ, ಸ್ತ್ರಿಯಲ್ಲಿ ಸ್ವಲ್ಪಮಟ್ಟಿನ ಆಸಕ್ತಿ ಇರಬಹುದು. ಆದರೆ ತೃಪ್ತಿ ಉಂಟಾಗುವುದಿಲ್ಲಮತ್ತು ಲೈಂಗಿಕ ಸಂಬಂಧದಲ್ಲಿ ಲೈಂಗಿಕ ಪರಾಕಾಷ್ಠತೆ (ಕ್ಲೈಮಾಕ್ಸ್) ಯನ್ನು ಅನುಭವಿಸುವುದಿಲ್ಲ ಅಥವಾ ಆಕೆಯಲ್ಲಿ ಮಹತ್ವ ಪೂರ್ಣವಾದ ಕಾಮದಾಸೆಯಿದೆ ಪ್ರೀತಿ-ಪ್ರಣಯ ಸಂತೋಷದಾಯಕವೆಂದು ಕಂಡು ಕೊಂಡಿದ್ದಾಳೆ. ಆದರೆ ಆಕೆ ಲೈಂಗಿಕ ಪರಾಕಾಷ್ಠತೆಯನ್ನು ಹೊಂದಲು ಅನರ್ಹಳಾಗಿರುತ್ತಾಳೆ.
ಮನೋವಿಜ್ಞಾನಿಗಳಾದ ಕಾರ್ಲ್‌ಮೆನಿನ್ನಿಜೆರ್ ಮತ್ತು ಸಂದೋರ ಲೊರಾಂಡ್ ರವರು ‘ಫ್ರಿಜಿಡಿಟಿ’ಯನ್ನು ಒಂದು ರೀತಿಯ ಹಿಸ್ಟೀರಿಯಾ ಅಥವಾ ಉನ್ಮಾದವೆಂದು ಕರೆದಿದ್ದಾರೆ. ಕೆಲವು ವೈದ್ಯ ಲೇಖಕರು ‘ಫ್ರಿಜಿಡಿಟಿ’ ಯನ್ನು ಲೈಂಗಿಕ ಪರಾಕಾಷ್ಠೆತೆಯ ಕೊರತೆ ಎಂದೇ ಅರ್ಥ ಎಂದುತಿಳಿಸಿದ್ದಾರೆ.
ಬೇಕಾಮನೆ ಮತ್ತು ಲೈಂಗಿಕ ಪರಾಕಾಷ್ಠತೆಯ ಕೊರತೆ ಶಾರೀರಿಕವಲ್ಲ, ಅದು ಮನೋಜನಿಕವೆಂದು ಸಾರ್ವತ್ರಿಕವಾಗಿ ಒಪ್ಪಲಾಗಿದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೩. ವಿವಾಹಿತ ಮಹಿಳೆಯರಲ್ಲಿ ಲೈಂಗಿಕ ನಿರಾಸಕ್ತಿಗೆ ಕಾರಣಗಳು
ಬೇಕಾಮನೆ ಅಥವಾ ಲೈಂಗಿಕ ನಿರಾಸಕ್ತಿ ವಿವಾಹಿತ ಮಹಿಳೆಯರಲ್ಲಿ ಉಂಟಾಗುವ ಸಾಮಾನ್ಯ ಸಮಸ್ಯೆ. ಬೇಕಾಮನೆ ಮಹಿಳೆಯಿಂದ ಮಹಿಳೆಗೆ ಭಿನ್ನವಾಗಿ ತೋರುತ್ತದೆ.
ಮಹಿಳೆಯರಲ್ಲಿ ಬೇಕಾಮನೆ ಉಂಟಾಗಲು ಅನೇಕ ಕಾರಣಗಳನ್ನುಮನೋವೈದ್ಯರು ಹಾಗೂ ಮನೋವಿಜ್ಞಾನಿಗಳು ಗುರ್ತಿಸಿದ್ದಾರೆ. ಅವುಗಳೆಂದರೆ,
ಶರೀರ ರಚನಾ ಬೇಕಾಮನೆ ಅಥವಾ ಕಾನ್ಸ್ಟಿಟ್ಯೂಷನಲ್ ಫ್ರಿಜಿಡಿಟಿ
ಇದಕ್ಕೆ ಕಾರಣ ಜನನೇಂದ್ರಿಯಗಳಿಗೆ ಉಂಟಾಗುವ ಕಾಯಿಲೆಗಳು ಅಥವಾ ಶಸ್ತ್ರ ಚಿಕಿತ್ಸೆಯಿಂದ ಅಂತಹ ಅಂಗಗಳನ್ನು ತೆಗೆದುಬಿಟ್ಟಿದ್ದರೆ ಬೇಕಾಮನೆ ಉಂಟಾಗುತ್ತದೆ. ಈ ವಿಧಾಣದ ಬೇಕಾಮನೆಗೆ ಸ್ವಲ್ಪಮಟ್ಟಿಗೆ ವೈದ್ಯರು ಪರಿಹಾರವನ್ನು ಸೂಚಿಸಬಹುದು.
ಹೆಣ್ಣತಿ ಕಾಮ ಅಥವಾ ನಿಂಪೋಮೇನಿಯಾ
ಇದೊಂದು ರೀತಿಯ ಬೇಕಾಮನೆ. ಮಹಿಳೆ ಸತತವಾಗಿ ಲೈಂಗಿಕ ಉದ್ರೇಕವನ್ನು ಹೊಂದಿರುತ್ತಾಳೆ. ಆದರೆ ಲೈಂಗಿಕ ಪರಾಕಾಷ್ಠತೆಯನ್ನು (ಆರ್ಗ್ಯಾಸಮ್) ಹೊಂದಲು ಅನರ್ಹಳಾಗಿರುತ್ತಾಳೆ.
ಆತ್ಮರತಿ ಸುಖ ಅಥವಾ ನಾರ್ಸಿಸ್ಟಿಕ್ ಫ್ರಿಜಿಡಿಟಿ
ಸುಪ್ತ ಮನದಲ್ಲೇ ವಸ್ತುಗಳೊಂದಿಗೆ ಅಥವಾ ಸನ್ನಿವೇಶ, ಸಂದರ್ಭಗಳಲ್ಲೇ ಕಾಮ ಕ್ರಿಯೆಯನ್ನು ಹೊಂದಿದ್ದರೆ, ವ್ಯಕ್ತಿಯ ಬಗ್ಗೆಯೇ ಭಯ ಮೂಡುತ್ತದೆ. ಮನೋ ಚಂಚಲದ ಮಹಿಳೆಯರು ಕೂಡ ಲೈಂಗಿಕ ಸುಖ ಶಿಖರದಿಂದ (Orgasm)  ವಂಚಿತರಾಗಿರುತ್ತಾರೆ.
ಶಿಶುತನದ ಬೇಕಾಮನೆ ಅಥವಾ ಇನ್‌ಫ್ಯಾಂಟೈಲ್ ಫ್ರಿಜಿಡಿಟಿ
ಜನನೇಂದ್ರಿಯಗಳನ್ನುಹೊರತುಪಡಿಸಿ, ಹೆಣ್ಣಿಗೆ ಲೈಂಗಿಕ ಭಾವನೆಗಳಿರುವುದು.
ಶಿಶು ಜನನದ ಭಯ ಅಥವಾ ಫಿಯರ್ ಆಫ್ ಚೈಲ್ಡ್ ಬರ್ತ್
ಲೈಂಗಿಕ ಸಂಭೋಗದಿಂದ ಗರ್ಭಧಾರಣೆಯಾಗುತ್ತದೆ ಎಂಬ ಭಯವೊಂದರಿಂದಲೇ ಬೇಕಾಮನೆ ಉಂಟಾಗಿರುವುದು.
ಎಸೆಕ್ಯೂಯಲ್ ಫ್ರಿಜಿಡಿಟಿ
ಈ ಗುಂಪಿಗೆ ಸೇರಿದ ಮಹಿಳೆಯರಲ್ಲಿ ಸೆಕ್ಸ್ ಅಥವಾ ಕಾಮದ ಬಗ್ಗೆ ಆಸಕ್ತಿಯೇ ಇರುವುದಿಲ್ಲ.
ಮಾತೃತ್ವದ ಭಾವನೆಯ ಬೇಕಾಮನೆ ಅಥವಾ ಮೆಟರ್‌ನಲಂ ಫ್ರಿಜಿಡಿಟಿ
ಮಾತೃತ್ವದ ಪ್ರವೃತ್ತಿಯ ಲಕ್ಷಣಗಳನ್ನೇ ಅತಿ ಹೆಚ್ಚಾಗಿ ಸ್ತ್ರೀ ಹೊಂದಿದ್ದರೆ, ತನ್ನಗಂಡನ ಲೈಂಗಿಕಾಸೆಗಳನ್ನು ಆಕೆ ಪೂರೈಸುತ್ತಾಳೆ. ಆದರೆ ಅವರು ಸ್ವತಃ ಲೈಂಗಿಕ ಸಂತೋಷವನ್ನು ಹೊಂದುವುದಿಲ್ಲ.
ವಿಕೃತ ಬೇಕಾಮನೆ ಅಥವಾ ಪರ್‌ವರ್ಸ್ ಫ್ರಿಜಿಡಿಟಿ
ಈ ಗುಂಪಿಗೆ ಸೇರಿದ ಮಹಿಳೆ ಲೈಂಗಿಕ ಪರಾಕಾಷ್ಠತೆಯನ್ನು ಹಿಂಸೆಯಿಂದ, ಪ್ರದರ್ಶನ ರತಿಯಿಂದ, ರತಿನೋಟ ಕಾಮದಿಂದ ಹೊಂದುತ್ತಾಳೆ.
ಮುಟ್ಟು ತೀರ್ಕೆಯ ಬೇಕಾಮನೆ ಅಥವಾ ಮನೋಪಾಸಲ್ ಫ್ರಿಜಿಡಿಟಿ
ಮುಟ್ಟು ನಿಂತ ನಂತರ ಲೈಂಗಿಕ ಸಂತೋಷಕ್ಕೆ ಕೊನೆ ಎಂದು ತಪ್ಪು ಭಾವಿಸಿರುವುದು.
ಹುಸಿ ಬೇಕಾಮನೆ ಅಥವಾ ಸುಡೋ ಫ್ರಿಜಿಡಿಟಿ
ಗಂಡನಿಂದ ಸಂಭೋಗಪೂರ್ವ ಕಾಮಕೇಳಿ (ಫೋರ್‌ಪ್ಲೇ) ಸರಿಯಾಗಿ ನಡೆಯದಿದ್ದರೆ, ಶೀಘ್ರ ವೀರ್ಯ ಸ್ಖಲನದ ಸಮಸ್ಯೆ ಗಂಡಸರಲ್ಲಿದ್ದರೆ, ಉದ್ರೇಕತನವನ್ನು ಪುರುಷ ಉಳಿಸಿಕೊಳ್ಳದಿದ್ದರೆ, ಹೆಣ್ಣಿನಲ್ಲಿ ಬೇಕಾಮನೆ ಉಂಟಾಗುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೪. ಬೇಕಾಮನೆ ಮತ್ತು ಭಯ
ಫ್ರಿಜಿಡ್ ಅಂದರೆ, ಶೀತಲ (ಕೋಲ್ಡ್) ಎಂದರ್ಥ. ಫ್ರಿಜಿಡ್ ಆಗಿರುವ ಸ್ತ್ರೀಯರಲ್ಲಿ ಲೈಂಗಿಕತೆಯ ಬಗ್ಗೆ ಆಸಕ್ತಿ ಇರುವುದಿಲ್ಲ. ಕೆಲವು ಅಧ್ಯಯನಗಳ ಪ್ರಕಾರ ಸ್ತ್ರೀಯರಲ್ಲಿ ಸೆಕ್ಸ್ ಬಗ್ಗೆ ನಿರಾಸಕ್ತಿ ಉಂಟಾಗಲು ಒಂದಲ್ಲ ಒಂದು ರೀತಿಯ ಭಯ ಭೀತಿಯೇ ಕಾರಣವೆಂದು ತಿಳಿಸಿದೆ. ಕೆಲವು ಸ್ತ್ರೀಯರಲ್ಲಿ ಕಷ್ಟ ಉಂಟಾಗಲು ಮೂಲಭೂತವಾಗಿ ಸಹಜ ಲೈಂಗಿಕತೆಯ ಬಗ್ಗೆ ಇರುವ ತಪ್ಪು ಕಲ್ಪನೆ. ಆಕೆ ಪುರುಷನನ್ನು ಅಧಿಕಾರ ಚಲಾಯಿಸುವವ, ಆಕ್ರಮಣಕಾರಿಯೆಂದು, ಸ್ತ್ರೀ ಆಕ್ರಮಣಕಾರಿಯಲ್ಲವೆಂದು ಅಥವಾ ಸ್ವೀಕರಿಸುವವಳು ಮಾತ್ರವೆಂದು ಭಾವಿಸಿರುತ್ತಾಳೆ. ಲೈಂಗಿಕ ಸಂಬಂಧ ಆದರ್ಶಕರವಾಗಿದ್ದರೆ, ತೃಪ್ತಿಕರವಾಗಿದ್ದರೆ ಲೈಂಗಿಕ ಆನಂದಕ್ಕೆ ಆಡಚಣೆಯಾಗುವುದಿಲ್ಲ. ಆಕ್ರಮಣಕಾರಿ ಲೈಂಗಿಕ ಚಟುವಟಿಕೆ ಪತ್ನಿಯಲ್ಲಿ ಭಯ, ಆತಂಕವನ್ನುಂಟು ಮಾಡುತ್ತದೆ. ಅಲ್ಲದೆ ಲೈಂಗಿಕ ಪರಾಕಾಷ್ಠತೆಯನ್ನು ತಲುಪಲು ಸಾಧ್ಯವಾಗುವುದಿಲ್ಲ.
ಪತ್ನಿಯಲ್ಲಿ ಭಯ-ಭೀತಿಯಿದ್ದರೆ ಅದನ್ನು ಗಂಡನಾದವನು, ಪ್ರೀತಿ  ಪೂರ್ವಕವಾಗಿ ನಿವಾರಿಸದಿದ್ದರೆ ಆಕೆ ಲೈಂಗಿಕ ಕ್ರಿಯೆಯ ಸಂದರ್ಭದಲ್ಲಿ ಮಾನಸಿಕವಾಗಿ ಶಾರೀರಿಕವಾಗಿ ತೃಪ್ತಿಯನ್ನು ಹೊಂದುವುದಿಲ್ಲ. ಅಲ್ಲದೆ ಜಾಗೃತ ಮನಸ್ಸಿನಲ್ಲಿ ಮತ್ತು ಆಟೋನಿಮಿಕ್ ನರಗಳ ವ್ಯೂಹದಲ್ಲಿ ಉದ್ವೇಗದ ಸ್ಥಿತಿ ಉಂಟಾಗುತ್ತದೆ.
ಸ್ತ್ರೀಯರಲ್ಲಿ, ಲೈಂಗಿಕ ನಿರಾಶೆ ಅನೇಕ ಕಾರಣಗಳಿಂದ ಉಂಟಾಗುತ್ತದೆ. ಅದು ಅಜ್ಞಾನದಿಂದ, ಪ್ರೀತಿ -ಪ್ರೇಮದ ಭಾವನೆಗಳ ಕೊರತೆಯಿಂದ, ಭಯ ದಿಂದ ಅಥವಾ ಕೌಟುಂಬಿಕ ಮನಸ್ತಾಪಗಳಿಂದ ಉಂಟಾಗಬಹುದು. ಅಥವಾ ಅತ್ತೆ-ಮಾವ, ಭಾವಮೈದುನ, ನಾದಿನಿಯರ ಕಿರುಕುಳದಿಂದ ಲೈಂಗಿಕ ನಿರಾಸೆ ಉದ್ಭವಿಸಬಹುದು. ಕೆಲವೊಮ್ಮೆ ಏಕಾಂತದಲ್ಲಿ ಮುಕ್ತವಾಗಿ ಲೈಂಗಿಕತೆಯನ್ನು ಅನುಭವಿಸಲು ಸಾಧ್ಯವಾಗದಿದ್ದಾಗಲೂ ಆಕೆ ನಿರಾಶೆಗೊಳ್ಳಬಹುದು. ಅಷ್ಟೇ ಅಲ್ಲದೆ, ಹಣಕಾಸಿನ ತೊಂದರೆಗಳು, ಸಾಮಾಜಿಕ ಘರ್ಷಣೆ, ಆಂತರಿಕ ಒತ್ತಡದಿಂದಲೂ ಸ್ತ್ರೀಯ ಭಾವನೆಗಳ ವ್ಯವಸ್ಥೆಯಲ್ಲಿ ತೊಂದರೆ ಉಂಟಾಗಬಹುದು.
ನಿರಾಶೆಯೊಂದೇ ಸ್ತ್ರೀಯರಲ್ಲಿ ಲೈಂಗಿಕ ನಿರಾಸಕ್ತಿಯನ್ನು ಮೂಡಿಸುವುದಿಲ್ಲ. ‘ಕಾಮ’ ಪಾಪಕರವಾದುದು, ಕೆಟ್ಟದ್ದು ಎಂಬ ಭಾವನೆ ಹರೆಯದರಲ್ಲೇ ಮೂಡಿದ್ದರೆ, ಆಕೆ ವಿವಾಹವಾದ ನಂತರ ‘ಕಾಮ’ದ ಬಗ್ಗೆ ಆಸಕ್ತಿಯನ್ನು ತೋರಲು ಹಿಂಜರಿಯುತ್ತಾಳೆ.
ಲೈಂಗಿಕ ಭಯವನ್ನು ಚಿತ್ತಚಂಚಲತೆ ಅಥವಾ ನ್ಯೂರೋಸಿಸ್ ಎಂದು ಹೇಳಲಾಗುವುದಿಲ್ಲ. ಲೈಂಗಿಕತೆಯ ಬಗ್ಗೆ ಸಾಕಷ್ಟು ವೈಜ್ಞಾನಿಕ ಮಾಹಿತಿ ಸ್ತ್ರೀಗೆ ದೊರೆಯದೆ ಇರುವುದರಿಂದ ಆಕೆಯಲ್ಲಿ ಲೈಂಗಿಕ ಭಯ ಅಥವಾ ಸೆಕ್ಸ್ ಫೋಬಿಯಾ ಮೂಡುತ್ತದೆ.
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೫. ಹಿಂಸಾರತಿ ಮತ್ತು ಬೇಕಾಮನೆ
ಬೇಕಾಮನೆ ಅಥವಾ ಫ್ರಿಜಿಡಿಟಿಯಿಂದಾಗಿ ಸ್ತ್ರೀಯ ಲೈಂಗಿಕ ಕ್ರಿಯೆಯಲ್ಲಿ ಸಂತೋಷವನ್ನು ಹೊಂದಲಾಗುವುದಿಲ್ಲ. ಇದು ಹೆಣ್ಣಿನಲ್ಲಿ ಉಂಟಾಗುವ ಲೈಂಗಿಕ ದುರ್ಬಲತೆಯಾಗಿರುತ್ತದೆ. ಶಾರೀರಕ ಬೇಕಾಮನೆ ವಿರಳವೆಂದು, ಬಹುಶಃ ಮಿಲಿಯನ್ ಮಹಿಳೆಯರಲ್ಲಿ ಒಬ್ಬರಲ್ಲಿ ಲೈಂಗಿಕ ಉತ್ತೇಜನ ಆಕೆಯ ಮಿದುಳಿಗೆ ತಲುಪುವುದು ತಪ್ಪಿಹೋಗಿರುತ್ತದೆಂದು ಡಾ|| ಎಲ್.ಟಿ. ವುಡ್‌ವರ್ಡ್ ಅಭಿಪ್ರಾಯಿಸುತ್ತಾರೆ. ಆಕೆ ಪರಿಪೂರ್ಣ ಮಾನಸಿಕ ಆರೋಗ್ಯವನ್ನು ಹೊಂದಿರುತ್ತಾಳೆ. ಆದರೆ ಆಕೆ ಲೈಂಗಿಕ ಆರ್ಗ್ಯಾಸಮ್ ಪಡೆಯುವುದಿಲ್ಲ. ಈ ರೀತಿಯ ಬೇಕಾಮನೆಯನ್ನು ಮನೋವೈದ್ಯರು ಅಥವಾ ಸ್ತ್ರೀ ಆರೋಗ್ಯ ತಜ್ಞರ ಸಲಹೆಯನ್ನು ಪಡೆಯುವುದರಿಂದ ನಿವಾರಿಸಿಕೊಳ್ಳಬಹುದೆಂದು ಡಾ|| ಎಲ್.ಟಿ.ವುಡ್ವರ್ಡ್ ರವರು ತಿಳಿಸಿದ್ದಾರೆ.
ಆದರೆ ನಿಜವಾದ ಬೇಕಾಮನೆ, ಸಾಮಾನ್ಯವಾಗಿ ಮಾನಸಿಕ ಕಾರಣದಿಂದ ಉಂಟಾಗುತ್ತದೆ. ಆಂತರಿಕ ಒತ್ತಡದಿಂದಾಗಿ ಸಂತೋಷಕ್ಕೆ ಧಕ್ಕೆ ಉಂಟಾಗುತ್ತದೆ. ಕೆಲವು ಸಂದರ್ಭಗಳಲ್ಲಿ ಸ್ತ್ರೀಯಲ್ಲಿ ಲೈಂಗಿಕ ನಿರಾಸಕ್ತಿ ಉಂಟಾಗಲು ಪತಿಯು ನೆರವೇರಿಸುವ ಅತೃಪ್ತಿಕರವಾದ ಕಾಮಕೇಳಿ ಅಥವಾ ಲೈಂಗಿಕ ತಂತ್ರವೇ ಕಾರಣವಾಗಿರುತ್ತದೆ.
ಫ್ರಿಜಿಡಿಟಿ ಭಯದ ಪ್ರತಿಕ್ರಿಯೆಯಾಗಿರುತ್ತದೆ. ಲೈಂಗಿಕ ಭಯ, ಗರ್ಭವತಿ ಆಗುತ್ತಾನೆ ಎಂಬ ಭಯ ಮೊದಲಾದವು ಸ್ತ್ರೀಯನ್ನು ಲೈಂಗಿಕ ಪ್ರತಿಕ್ರಿಯೆ ತೋರಲು ತೊಡಕುಂಟು ಮಾಡುತ್ತದೆ. ಕೆಲವು ಹುಡುಗಿಯರಲ್ಲಿ ಬಾಲ್ಯದಲ್ಲೇ ಭಯ ಹೆಚ್ಚಾಗಿ, ತಾರುಣ್ಯ ತಲುಪಿದಾಗ ಮುಂದುವರಿಯುತ್ತದೆ. ಇದಕ್ಕೆ ಕಾರಣ ಭದ್ರತೆ ಸರಿಯಾಗಿ ಇಲ್ಲದಿರುವುದು. ಪ್ರೀತಿ-ವಿಶ್ವಾಸ ತೋರುವುದರಲ್ಲಿ ಮೋಸ-ವಂಚನೆ ಮಾಡುವುದು ಕೂಡ ಕಾರಣವಾಗಿರುತ್ತದೆ.
ಫ್ರಿಜಿಡಿಟಿ, ಒಂದು ರೀತಿಯ ಮಾನಸಿಕ ಹಿಂಸಾರತಿ ಅದೊಂದು ಸ್ವಯಂ ಶಿಕ್ಷೆ. ನಿಜವಾದ ಹಿಂಸಾರತಿಯ ರೀತಿಯಿಂದಾಗಿ, ಅನೇಕ ಮಹಿಳೆಯರು ವಿಕೃತ ಸಂತೋಷವನ್ನು ಗಳಿಸುತ್ತಾರೆ. ಇದನ್ನು ತಮ್ಮ ಗಂಡನ ವಿರುದ್ಧ ಆಯುಧವನ್ನಾಗಿ ಬಳಸುತ್ತಾರೆಂದು ಡಾ||ವುಡ್‌ವರ್ಡ್ ಅಭಿಪ್ರಾಯಿಸುತ್ತಾರೆ.
ಸ್ತ್ರೀಯರಲ್ಲಿ ಮನೋ ಲೈಂಗಿಕ ಅಭಿವೃದ್ಧಿಯಲ್ಲಿ ತೊಂದರೆಯ ಲಕ್ಷಣವಾಗಿರುತ್ತದೆ. ಇದರಿಂದಾಗಿಯೋನಿಯ ಮೂಲಕ ಲೈಂಗಿಕ ಪರಾಕಾಷ್ಠತೆ (ಸೆಕ್ಸ್‌ಕ್ಲೈಮಾಕ್ಸ್) ಯನ್ನು ಲೈಂಗಿಕ ಸಂಭೋಗದ ಅವಧಿಯಲ್ಲಿ ಗಳಿಸಲು ಕಷ್ಟವಾಗುತ್ತದೆ. ಇದು ಮಹಿಳೆಯರಲ್ಲಿ ಸಾಮಾನ್ಯವಾದ ತೊಂದರೆಯೆಂದು ಡಾ|| ಫ್ರಾಂಕ್ ಎಸ್.ಕಾಪ್ರಿಯೋ ಅಭಿಪ್ರಾಯಪಡುತ್ತಾರೆ.
ಕೆಲವು ಅಧ್ಯಯನಗಳ ಪ್ರಕಾರ ಶೇಕಡ ೪೦ರಷ್ಟು ಎಲ್ಲಾ ವಿವಾಹಿತ ಮಹಿಳೆಯರು ಲೈಂಗಿಕ ಕ್ರಿಯೆಯಿಂದ ಅಲ್ಪ ಮಟ್ಟದಲ್ಲಾಗಲಿ ಅಥವಾ ಪೂರ್ಣ ಮಟ್ಟದಲ್ಲಾಗಲಿ ಸಂತೋಷವನ್ನು ಗಳಿಸುವುದಿಲ್ಲವೆಂದು ತಿಳಿಸಿವೆ. ಕೆಲವು ಲೈಂಗಿಕ ತಜ್ಞರು, ಬೇಕಾಮನೆಯನ್ನು ‘ಲೈಂಗಿಕ ಶೀತಲತೆ’ ಎಂದುಹೇಳಲಾಗುವುದಿಲ್ಲ. ಬೇಕಾಮನೆಯ ಮಹಿಳೆಯರಲ್ಲಿ ಲೈಂಗಿಕ ಸಂತೋಷವನ್ನು ಹೊಂದಲು ಅವರಲ್ಲಿರುವ ಪ್ರತಿಬಂಧಿಸುವಿಕೆ-ನಿಗ್ರಹವೇ ಕಾರಣವಾಗಿರುತ್ತದೆ. ಬೇಕಾಮನೆ ಒಂದು ರೀತಿಯಲ್ಲಿ ಸ್ವಯಂ ನಿರಾಕರಣೆಯೇ ಆಗಿರುತ್ತದೆ ಎಂದು ತಿಳಿಸಿದ್ದಾರೆ.
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೬. ಸ್ತ್ರೀಯರಲ್ಲಿ ಕಾಮೋದ್ರೇಕವಿಲ್ಲದಿರುವಿಕೆ ಎಂದರೇನು?
ನಿಮ್ಮ ಪತ್ನಿ ಲೈಂಗಿಕವಾಗಿ ನಿರಾಸಕ್ತಿಯನ್ನು ತೋರುತ್ತಇದ್ದರೆ, ಆಕೆ ಲೈಂಗಿಕವಾಗಿ ಪ್ರತಿಕ್ರಿಯೆಯನ್ನು ತೋರಲು ನೀವು ಸಹಾಯವನ್ನು ಮಾಡಬೇಕು.
ಸಹಾಯ ಮಾಡುವ ಮೊದಲು ಈ ಕೆಳಕಂಡ ಪ್ರಶ್ನೆಗಳನ್ನು ನಿಮಗೆ, ನೀವೇ ಹಾಕಿಕೊಳ್ಳಬೇಕು:
೧. ನೀವು ರೊಮ್ಯಾಂಟಿಕ್ ವಾತಾವರಣವನ್ನು ಸೃಷ್ಟಿಸುತ್ತೀರಾ?
ಈ ಆಧುನಿಕ ಯುಗದಲ್ಲೂ ಮಹಿಳೆ ಲೈಂಗಿಕಾಸೆಯನ್ನು ತೋರಬೇಕಾದರೆ, ನಿಮನ್ನು ಪ್ರೀತಿಸಬೇಕಾದರೆ, ಆಕೆ ಲವಲವಿಕೆಯಿಂದ ಇರಬೇಕಾದರೆ, ಲೈಂಗಿಕವಾದ ರೊಮ್ಯಾಂಟಿಕ್ ವಾತಾವರಣವನ್ನು ಏಕಾಂತದಲ್ಲಿ ಸೃಷ್ಟಿಸಿದರೆ, ಆಕೆಯಲ್ಲಿರುವ ಸಂವೇದನಾ ಶೀಲ ಪುಷ್ಪ ಅರಳಲು ಸಹಾಯಕವಾಗುತ್ತದೆ. ಯಾವ ಪೂರ್ವಭಾವಿ ಸಿದ್ಧತೆಯಿಲ್ಲದೆಯೇ, ನಿಮ್ಮ ಪತ್ನಿ ಮಲಗುವ ಕೋಣೆಯನ್ನು ಪ್ರೀತಿ-ಪ್ರೇಮ-ಪ್ರಣಯದ ಪ್ರತಿಕ್ರಿಯೆಯನ್ನು ತೋರಿಸಬೇಕೆಂದು ನೀವು, ನಿರೀಕ್ಷಿಸುವುದು ತಪ್ಪು. ನಿಮ್ಮಾಕೆಗೆ ಇಷ್ಟವಾದ ಹೂವನ್ನಾಗಲಿ, ಹಣ್ಣನ್ನಾಗಲಿ, ತಿಂಡಿಯನ್ನಾಗಲಿ ತಂದು ಕೊಡುವುದು. ಮುಂಜಾನೆ ಅಥವಾ ಸಂಜೆ ವಾಕಿಂಗ್ ಕರೆದುಕೊಂಡು ಹೋಗುವುದರಿಂದ, ಪ್ರೀತಿಯ ಮಾತುಗಳನ್ನಾಡುವುದರಿಂದ ನಿಮ್ ಪತ್ನಿಯಲ್ಲಿ ‘ಪ್ರೇಮ-ಕಾಮ’ದ ಮೂಡ್ ಉಂಟಾಗಲು ಸಹಾಯಕವಾಗುತ್ತದೆ.
೨. ನೀವು ಸಂಭೋಗಪೂರ್ಣ ಕಾಮಕೇಳಿ (ಫೋರ್‌ಪ್ಲೇ)ಯಲ್ಲಿ ಸಾಕಷ್ಟು ಸಮಯವನ್ನು ಕಳೆಯುವಿರಾ?
ಎಷ್ಟೋ ಪುರುಷರಿಗೆ, ಸ್ತ್ರೀ ಲೈಂಗಿಕವಾಗ ಪ್ರತಿಕ್ರಿಯೆಯನ್ನು ತೋರಬೇಕಾದರೆ ಹೆಚ್ಚು ಸಮಯವನ್ನು ತೆಗೆದುಕೊಳ್ಳುತ್ತಾಳೆ ಎಂಬುದು ಗೊತ್ತಿಲ್ಲ ಅಥವಾ ಮರೆತುಬಿಡುತ್ತಾರೆ. ಈ ರಾತ್ರಿ ನೀನು ನನಗೆ ‘ರತಿ’ ತರಹ ಕಾಣುತ್ತಿದ್ದೀಯಾ ಎಂದು ಪ್ರೀತಿಯಾ ಮಾತಾಡಿದರೆ ಅದು ಕೂಡ ರತಿ ಕೂಟಮುನ್ನಲಿವೇ ಆಗಿರುತ್ತದೆ.
ಏಕಾಂತದಲ್ಲಿ ಚುಂಬನ, ಆಲಿಂಗನ, ಆರೈಕೆಯೇ ಮೊದಲಾದ ಮುದ್ದಾಟ, ಪ್ರೇಮ-ಕಾಮದಾಟ, ಲೈಂಗಿಕ ಸಂಭೋಗಕ್ಕೆ ಮೊದಲು ನಡೆದಾಗ, ನಿಮ್ಮಾಕೆ ‘ಸಾಮೀಪ್ಯ ಸಂತೋಷ ಕೂಟ’ಕ್ಕೆ ಸ್ವಾಗತಿಸುತ್ತಾಳೆ. ಏಕಾಂತ (ಪ್ರೈವೆಸಿ)ದಲ್ಲಿ ಸ್ತ್ರೀ ಮುದ್ದಾಟವನ್ನು ಆಕೆಯಲ್ಲಿ ಪ್ರೇಮ-ಭಾವನೆ, ಭದ್ರತಾ ಭಾವನೆ, ಗಂಡನ ಬಗ್ಗೆ ಪ್ರೀತಿ-ವಿಶ್ವಾಸ ಉಂಟಾಗುತ್ತದೆ. ನಿಜವಾದ ಮುದ್ದಾಟದಿಂದ ‘ವಿಶ್ವಾಸ ಪ್ರಜ್ಞಾ ಪ್ರೀತಿ’ ಸೃಷ್ಟಿಯಾಗಿ ಆಕೆ ಲೈಂಗಿಕವಾಗಿ ಪ್ರತಿಕ್ರಿಯೆ ತೋರಲು ಸಹಾಯಕವಾಗುತ್ತದೆ.
೩. ನಿಮ್ಮ ಭಾವೋದ್ವೇಗವನ್ನು ಅಥವಾ ಕೋಪವನ್ನು ನಿಯಂತ್ರಣದಲ್ಲಿಟ್ಟುಕೊಂಡಿರುವಿರಾ?
ಪರಸ್ಪರ ಗಂಡ-ಹೆಂಡತಿ ಅನಾವಶ್ಯಕವಾಗಿ ಕೋಪಗೊಂಡರೆ, ಭಾವೋದ್ವೇಗಕ್ಕೆ ಒಳಗಾದರೆ, ದೂಷಿಸಿಕೊಂಡರೆ ಅಥವಾ ನಕಾರಾತ್ಮಕವಾದ ಭಾವೋದ್ವೇಗಗಳು ‘ದಾಂಪತ್ಯ ಸಂಬಂಧ’ವನ್ನು ಹಾಳು ಮಾಡುತ್ತದೆ. ನಕಾರಾತ್ಮಕ (ನೆಗೆಟೀವ್ ಎಮೋಷನ್ಸ್) ವಾದ ಭಾವೋದ್ವೇಗಗಳು ಯಾವ ರೀತಿಯಿಂದ ಅಭಿವ್ಯಕ್ತಗೊಂಡರೂ, ಸ್ತ್ರೀಯ ಲೈಂಗಿಕತೆಯ ಮೇಲೆ ಪರಿಣಾಮವವನ್ನು ಬೀರುತ್ತದೆ. ಹೆಣ್ಣಿನ ಆತಂಕ ಮನೋಭಾವನೆ, ಆಕೆ ಶಾರೀರಿಕವಾಗಿ., ಲೈಂಗಿಕವಾಗಿ ಪ್ರತಿಕ್ರಿಯೆಯನ್ನು ತೋರಲು ಅಡ್ಡಿಯನ್ನುಂಟು ಮಾಡುತ್ತದೆ.
೪. ನೀವು ಆಕೆಯನ್ನು ಪ್ರೋತ್ಸಾಹಿಸುತ್ತಿದ್ದೀರಾ?
ಏಕಾಮತದಲ್ಲಿ ನಿಮ್ಮಾಕೆ ತನು-ಮನವನ್ನು ಪ್ರೇಮ ಪೂರ್ವಕವಾಗಿ ಬಿಚ್ಚಿಕೊಳ್ಳಲು ಪ್ರೋತ್ಸಾಹವನ್ನು ನೀಡಿರಿ. ಯಾವುದೇ ಕಾರಣಕ್ಕೂ ಆಕೆಯ ದೇಹದ ಬಗ್ಗೆ ದೂಷಿಸಬೇಡಿರಿ. ನಿಮ್ಮಿಂದ ಆಕೆ ಸ್ಪರ್ಶ ಸುಖವನ್ನು ಅನುಭವಿಸಲು ಅವಕಾಶ ಮಾಡಿಕೊಡಿರಿ. ದಂಪತಿಗಳ ನಡುವೆ ‘ಏಕಾಂತ’ದಲ್ಲಿ ನಯನಾಜೂಕಿನ ನಗ್ನತೆ ಪ್ರಮುಖ ಪಾತ್ರವನ್ನು ವಹಿಸುತ್ತದೆ ಎಂಬುದನ್ನು ಮರೆಯಬೇಡಿರಿ. ಸಾಮಾನ್ಯವಾಗಿ ಲೈಂಗಿಕ ನಿರಾಸಕ್ತಿಯನ್ನು ಹೊಂದಿರುವ ಹೆಣ್ಣು ತನ್ನ ಶರೀರವನ್ನು ನೋಡಿಕೊಳ್ಳಲು ಕೂಡ ಹಿಂಜರಿಯುತ್ತಾಳೆಂದು ಲೈಂಗಿಕ ತಜ್ಞರ ಅಭಿಪ್ರಾಯ.
೫. ನಿಮ್ಮಾಕೆ ಹಸ್ತ ಮೈಥುನವನ್ನು ಮಾಡಿಕೊಳ್ಳಲು ಸಲಹೆ ನೀಡುತ್ತೀರಾ?
ಬೇಕಾಮನೆಯನ್ನು ಹೊಂದಿರುವ ಅನೇಕ ಸ್ತ್ರೀಯರು ಚಿಕಿತ್ಸಾ ವಿಧಾನವಾಗಿ, ಹಸ್ತಮೈಥುನದ ಕಲಿಕೆಯಿಂದ ಶರೀರದಲ್ಲಿ ಆನಂದವನ್ನು ಹೊಂದುತ್ತಾರೆ. ಆದರೆ ಅನೇಕ ಸ್ತ್ರೀಯರು, ಸ್ವಯಂ ಹಸ್ತಮೈಥುನವನ್ನು ಮಾಡಿಕೊಳ್ಳುವುದು ಕೊಳಕು, ಪಾಪ ಎಂದು ಭಾವಿಸುತ್ತಾರೆ. ನೀವುಮುಕ್ತವಾಗಿ ಪ್ರೀತಿ ಪೂರ್ವಕವಾಗಿ ಮಾತಾಡಿ (ಲೈಂಗಿಕ ಪರಾಕಾಷ್ಠತೆಯನ್ನು ಹೊಂದುವ ದೃಷ್ಟಿಯಿಂದ) ಹಸ್ತಮೈಥುನವನ್ನು ಮಾಡಿಕೊಳ್ಳಲು ‘ಪ್ರಣಯ ಪ್ರೋತ್ಸಾಹ’ವನ್ನು ನೀಡಿದರೆ, ಆಕೆ ಸ್ವಯಂ ಸಂತೋಷವನ್ನು ಹೊಂದಲು ಸಹಾಯಕವಾಗುತ್ತದೆ. ನೀವು ಹಸ್ತಮೈಥುನದ ಬಗ್ಗೆ ಆರೋಗ್ಯಕರ ಮನೋಭಾವನೆ ಹೊಂದಿಲ್ಲದಿದ್ದರೆ, ನೀವು ಆ ಬಗ್ಗೆ ಮರುಚಿಂತನೆ ಮಾಡಬೇಕಾಗುತ್ತದೆ.
೬. ನೀವು ಲೈಂಗಿಕ ಚಿಕಿತ್ಸೆಯ ಬಗ್ಗೆ ಉತ್ತಮ ಅಭಿಪ್ರಾಯವನ್ನು ಪಡೆದಿದ್ದೀರಾ?
ಲೈಂಗಿಕ ನಿರಾಸಕ್ತಿಯನ್ನು ತೋರುವ ನಿಮ್ಮಾಕೆಯ ತಾಳ್ಮೆ, ಸಂಯಮ, ಜಾಣ್ಮೆ, ಪ್ರೀತಿಯಿಂದ ಪ್ರೋತ್ಸಾಹಿಸಿದರೆ ಆಕೆ ಲೈಂಗಿಕವಾಗಿ ಪ್ರತಿಕ್ರಿಯೆಯನ್ನು ತೋರಲು ಸಹಾಯಕವಾಗುತ್ತದೆ. ಪ್ರೀತಿ ಚಿಕಿತ್ಸೆಯಿಂದ ಪ್ರಯತ್ನಿಸಿದರೂ, ನಿಮ್ಮ ಹೆಂಡತಿ ಲೈಂಗಿಕವಾಗಿ ಪ್ರತಿಕ್ರಿಯೆ ತೋರದಿದ್ದರೆ, ಲೈಂಗಿಕ ತಜ್ಞರಿಂದ ಅಥವಾ ಸ್ತ್ರೀ ಆರೋಗ್ಯ ತಜ್ಞರಿಂದ ಅಥವಾ ಮನೋವೈದ್ಯರಿಂದ ಸಲಹೆ ಚಿಕಿತ್ಸೆಯನ್ನು ಪಡೆಯುವುದಕ್ಕೆ ಹಿಂಜರಿಯಬಾರದು.
ಆದರೆ ಸ್ತ್ರೀ ಲೈಂಗಿಕವಾಗಿ ಪ್ರತಿಕ್ರಿಯೆಯನ್ನು ತೋರದಿದ್ದರೆ ಪುರುಷ ಬಲಾತ್ಕಾರವನ್ನು ಮಾಡುವುದರಿಂದ, ಪರಿಸ್ಥಿತಿ ಇನ್ನಷ್ಟು ಹದಗೆಡುತ್ತದೆ. ಸಹನೆ, ಸಂಯಮವಿದ್ದರೆ, ಪ್ರೀತಿ-ಪ್ರೇಮದ ಲಹರಿ ಆರೋಗ್ಯಕರವಾಗಿದ್ದರೆ ಶೀತಲ ಹೆಣ್ಣಿನಲ್ಲೂ ಕೂಡ ಪುರುಷ ಚೈತನ್ಯವನ್ನು ಮೂಡಿಸಬಲ್ಲನು.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೭. ದಂಪತಿಗಳ ನಡುವೆ ಲೈಂಗಿಕ ಮಾತುಕತೆ ಅಗತ್ಯವೇನು?
ಸೆಕ್ಸ್ ಅಥವಾ ಲೈಂಗಿಕತೆ ದಂಪತಿಗಳು ಹಂಚಿಕೊಳ್ಳಬಹುದಾದ ಬಹಳ ಮುಖ್ಯವಾದ ಅನುಭವವಾಗಿರುತ್ತದೆ. ಆದರೆ ಸೆಕ್ಸ್ ಬಗ್ಗೆ ಬೆಡ್ ರೂಮ್‌ನಲ್ಲಿ ಚರ್ಚಿಸಲು ಕೂಡ ಕೆಲವು ದಂಪತಿಗಳು ಹಿಂಜರಿಯುತ್ತಾರೆ. ದಂಪತಿಗಳ ನಡುವೆ ಪ್ರಣಯ-ಪ್ರೀತಿ ಗಟ್ಟಿಗೊಳ್ಳಬೇಕಾದರೆ, ಸಾಮರಸ್ಯ ಮೂಡಬೇಕಾದರೆ ಪರಸ್ಪರ ಅವರುಗಳು ಏಕಾಂತದಲ್ಲಿ ಮಾತನಾಡುವುದು ಅಗತ್ಯ. ಪರಸ್ಪರ ಮಾತಿಲ್ಲದಿದ್ದರೆ ಮಮತೆ-ಮಧುರತೆ ಮೂಡುವುದಿಲ್ಲ. ಮೌನ ದಂಪತಿಗಳ ನಡುವೆ ಮೂಡಿದರೆ ಅನುಕೂಲಕ್ಕಿಂತಲೂ ಅನಾನುಕೂಲ, ಮಾನಸಿಕ ಆತಂಕ, ಭಯ-ಭೀತಿ, ಖಿನ್ನತೆ ಕೂಡ ಉಂಟಾಗಬಹುದು.
ಪ್ರೀತಿ-ಪ್ರಣಯದಲ್ಲಿ ಅತೃಪ್ತಿ ಅಸಮಾಧಾನ ಉಂಟಾದರೆ, ಮೌನ ತಲೆಹಾಕಿದರೆ, ಕಹಿ ಅನುಭವದ ಅಲೆಗಳನ್ನೇ ಮನಸ್ಸು-ಮಾತು-ದೇಹದಲ್ಲಿ ಮೂಡಿಸುತ್ತದೆ. ಕೆಲವೊಮ್ಮೆ ಮೌನ ಸಹಾಯ ಮಾಡುವ ಬದಲು, ತಪ್ಪು ಅಭಿಪ್ರಾಯಗಳನ್ನು ಮೂಡಿಸುವುದಲ್ಲದೆ ಮನಸ್ಸುಗಳ ನಡುವೆ ಅಡ್ಡಗೋಡೆಯನ್ನು ನಿರ್ಮಾನ ಮಾಡುತ್ತದೆ.
ದಂಪತಿಗಳು ತಮ್ಮ ದಾಂಪತ್ಯ ಅಥವಾ ಲೈಂಗಿಕ ಸಮಸ್ಯೆಗಳ ಬಗ್ಗೆ ಪ್ರಾಮಾಣಿಕವಾಗಿ ಮಾತಾಡಿದರೆ, ಚರ್ಚಿಸಿದರೆ ಸಮಸ್ಯೆಗೆ ಪರಿಹಾರವನ್ನು ಹುಡುಕಲು ಸಾಧ್ಯವಾಗುತ್ತದೆ. ದಾಂಪತ್ಯ ಜೀವನ ತೃಪ್ತಿ ಸಮಾಧಾನಕರವಾಗಿದ್ದರೆ, ಪರಸ್ಪರ ಮಾತು-ಸಂಭಾಷಣೆ ಹೊಸತನವನ್ನು ಸಂತೋಷವನ್ನುಂಟು ಮಾಡುತ್ತದೆ.
ದಂಪತಿಗಳು ಸೆಕ್ಸ್ ಬಗ್ಗೆ ಯಾಕೆ ಚರ್ಚಿಸುವುದಿಲ್ಲ?
ವಿವಾಹಕ್ಕೆ ಮೊದಲೇ ಲೈಂಗಿಕ ವಿಜ್ಞಾನದ ಬಗ್ಗೆ ತಿಳುವಳಿಕೆ ಇಲ್ಲದೆ ಇರುವುದರಿಂದ, ಸಾಂಪ್ರದಾಯಿಕ ಕುಟುಂಬದಲ್ಲಿ ಬೆಳೆದಿರುವುದರಿಂದ ‘ಸೆಕ್ಸ್’ ಬಗ್ಗೆ ಮಾತಾಡಿದರೆ ಸಂಗಾತಿ ತಪ್ಪು ತಿಳಿದುಕೊಳ್ಳಬಹುದು ಎಂಬ ಕಾರಣದಿಂದ ವಿವಾಹದ ನಂತರವು ಸೆಕ್ಸ್ ಬಗ್ಗೆ ಚರ್ಚಿಸಲು ಸಂಕೋಚಪಡುತ್ತಾರೆ.
ಲೈಂಗಿಕ ಶಿಕ್ಷಣದಲ್ಲಿ ಬರೀ ಸಂತಾನೋತ್ಪತ್ತಿಯ ಬಗ್ಗೆ ಮಾತ್ರ ಚರ್ಚಿಸಿದರೆ ಸಾಲದು, ದಾಂಪತ್ಯ ಜೀವನದಲ್ಲಿ ಲೈಂಗಿಕ ಪಾತ್ರದ ಬಗ್ಗೆಯೂ ಸ್ವಲ್ಪ ಮಟ್ಟಿಗೆ ತಿಳುವಳಲಿಕೆ ಮೂಡಿದ್ದರೆ, ವಿವಾಹದ ನಂತರ ದಂಪತಿಗಳು ಸೆಕ್ಸ್ ಬಗ್ಗೆ ಚರ್ಚಿಸಲು ಸಹಾಯಕವಾಗುತ್ತದೆ.
ದಂಪತಿಗಳು, ಮೊಲೆಗಳು, ಶಿಶ್ನ ಯೋನಿ ಮೊದಲಾದ ಶರೀರ ರಚನೆಗೆ ಸಂಬಂಧಿಸಿದ ಪದಗಳನ್ನು ಉಪಯೋಗಿಸಲು ಕೂಡ ಸಂಕೋಚ ಪಟ್ಟರೆ, ಜನನೇಂದ್ರಿಯಗಳಿಲಗೆ ತೊಡಕು-ತೊಂದರೆ ಉಂಟಾದಾಗ ಸಮಸ್ಯೆ ಉಲ್ಬಣವಾಗುತ್ತಾ ಹೋಗುವ ಸಾಧ್ಯತೆಗಳಿವೆ.
ದಂಪತಿಗಳು ಸಂವಹಿಸುವುದನ್ನು ಕಲಿಯಬೇಕು!
ಸಂವಹನ ಅಥವಾ ಸಂಪರ್ಕ ಎಲ್ಲಿ ಆರಂಭವಾಗಬೇಕು. ದಂಪತಿಗಳು ಬೆಡ್ ರೂಂನಲ್ಲಿ ಸಂವಹಿಸುವುದರಿಂದ ಮನಸ್ಸು ಮಾತಿನಲ್ಲಿರುವ ‘ಲೈಂಗಿಕಲಹರಿ’ಗಳನ್ನು ಸಲೀಸಾಗಿ ಸುಗಮವಾಗಿ ಹಂಚಿಕೊಳ್ಳಲು ಸುಲಭವಾಗುತ್ತದೆ.
ಸಮಸ್ಯೆಯನ್ನು ತಿಳಲಿಸಲು ಗಂಡ-ಹೆಂಡತಿಯರಲ್ಲಿ ಯಾರು ಮುಂದಾಗ ಬೇಕು ಎಂಬ ಪ್ರಶ್ನೆಗಿಂತಲೂ ‘ಲೈಂಗಿಕ ಅತೃಪ್ತಿ’ಯನ್ನು ಕುರಿತು ಸಂಯಮ, ಪ್ರಶಾಂತತೆಯಿಂದ ಚರ್ಚಿಸುವುದು ಅಗತ್ಯ.
ಲೈಂಗಿಕ ತೊಂದರೆಗಳು ಮಾನಸಿಕ ಭಯದಿಂದ ಉಂಟಾಗಿದ್ದರೆ ನಿಮ್ಮ ಸಂಗಾತಿಗೆ ಸಾವಧಾನವಾಗಿ ತಿಳಿಸಿದರೆ ಸಹಾಯ ಮಾಡಲು ಅನುಕೂಲವಾಗುತ್ತದೆ. ಅಲ್ಲದೆ, ತಜ್ಞವೈದ್ಯರ ಸಲಹೆ-ಸಹಾಯ ಪಡೆಯಲು ಸಹಾಯಕವಾಗುತ್ತದೆ. ಅಷ್ಟೇ ಅಲ್ಲದೆ, ದಂಪತಿಗಳು ಏಕಾಂತದಲ್ಲಿ ‘ಲೈಂಗಿಕ ಮಾತುಕತೆ’ಯನ್ನು ಸಂಯಮದಿಂದ ಆಡುವುದರಿಂದ ದಾಂಪತ್ಯದಲ್ಲಿ ‘ಪ್ರೀತಿ’ ಉತ್ತಮಗೊಳ್ಳಲು ನೆರವಾಗುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೮. ಲೈಂಗಿಕ ಪರಾಕಾಷ್ಠತೆ (ಆರ್ಗ್ಯಾಸಮ್)
ಹೆಣ್ಣಿನಲ್ಲಿ ಆರ್ಗ್ಯಾಸಮ್ ಕೊರತೆಯಿಂದಲೇ ಮೂಲಭೂತವಾಗಿ ಬೇರೂರಿದ ಟೆನ್‌ಷನ್ (ಉದ್ವೇಗ), ನಿರಾಶೆ ಉಂಟಾಗಲು ಕಾರಣವಾಗಿದೆ ಮತ್ತು ಮನೋದೈಹಿಕ ತೊಂದರೆಗಳು ಹಾಗೂ ದಾಂಪತ್ಯದಲ್ಲಿ ಅಸಂತೋಷ ಉಂಟಾಗಲು ಕಾರಣ ಎಂದು ತಿಳಿಸಿದರೆ ಇತರೆ ತಜ್ಞಬರಹಗಾರರು, ಅನೇಕ ವಿವಾಹಿತ ಮಹಿಳೆಯರು ಆರ್ಗ್ಯಾಸಮ್‌ನ ಅನುಭವವಿಲ್ಲದಿದ್ದರೂ ಲೈಂಗಿಕವಾಗಿ ತೃಪ್ತಿಯನ್ನು ಹೊಂದಿರುತ್ತಾರೆ ಎಂದು ತಿಳಿಸಿದ್ದಾರೆ.
ಲೈಂಗಿಕ ಶಾಸ್ತ್ರ ಡಾ|| ಕಿನ್ಸ್, ಹೆಣ್ಣಿನ ಆರ್ಗ್ಯ್‌ಸಮ್‌ನ್ನು ಲೆಕ್ಕಕ್ಕೆ ತೆಗೆದುಕೊಳ್ಳಬಾರದು. ಲೈಂಗಿಕ ಸಂಬಂಧದಲ್ಲಿ ಆಕೆ ಯಾವ ಪ್ರಯಾಣದಲ್ಲಿ ‘ಲೈಂಗಿಕ ತೃಪ್ತಿ’ಯನ್ನು ಪಡೆದಿದ್ದಾಳೆ ಎನ್ನುವುದು ಮುಖ್ಯ ಎಂದಿದ್ದಾರೆ.
ಸಿ.ಆರ್. ಆಡಮ್ ಪೆನ್ ಸಿಲ್ವೇನಿಯಾಸ್ಟೇಟ್ ಯೂನಿವರ್ಸಿಟಿಯಲ್ಲಿ ೧೫೦ ಮಂದಿ ವಿವಾಹಿತ ಸ್ತ್ರೀಯರನ್ನು ಅಧ್ಯಯನ ಮಾಡಿ “ದಾಂಪತ್ಯ ಸಂತೋಷ ಲೈಂಗಿಕ ಹೊಂದಾಣಿಕೆಯನ್ನು ಅವಲಂಬಿಸಿರುತ್ತದೆ. ಪತ್ನಿ ಲೈಂಗಿಕವಾಗಿ ಪ್ರತಿಕ್ರಿಯೆ ತೋರದಿದ್ದರು ದಾಂಪತ್ಯದಲ್ಲಿ ಸಂತೋಷದಿಂದಿರಬಹುದು. ಆದುದರಿಂದ ಇನ್ನಿತರೆ ಸಂಗತಿಗಳು ಅಷ್ಟು ಮುಖ್ಯವಲ್ಲ ಎಂದು ತಿಳಿಸಿದ್ದಾರೆ.
ಹನ್ಹಾ ಮತ್ತು ಅಬ್ರಹಾಂ ಸ್ಟೋನ್ ಎಂಬ ತಜ್ಞರು ಹೆಣ್ಣು ಆರ್ಗ್ಯಾಸಮ್‌ನ್ನು ತಲುಪದಿದ್ದರೆ, ಆಕೆ ಸ್ವಲ್ಪ ಸಮಯ ಅತೃಪ್ತ ಮತ್ತು ಅವಿಶ್ರಾಂತ ಸ್ಥಿತಿಯಿಂದ ಕೂಡಿರಬಹುದು. ಅಲ್ಲದೆ, ಅತೃಪ್ತ ಪುನರಾವರ್ತಿತ ಅನುಭವಗಳಿಂದ ಸ್ತ್ರೀ ಶಾರೀರಿಕ ಮತ್ತು ಭಾವನಾತ್ಮಕ ತೊಂದರೆಗಳಿಗೆ ತುತ್ತಾಗಬಹುದು ಎಂದು ಅಭಿಪ್ರಾಯಪಡುತ್ತಾರೆ.
ಜೋನ್ ಮೆಲ್ಲೇಸನ್‌ರವರು ಪತ್ನಿಯಲ್ಲಿ ಲೈಂಗಿಕ ತೃಪ್ತಿಗಾಗಿ ‘ಆರ್ಗ್ಯಾಸಮ್‌’ ಉಂಟಾಗಬೇಕೆಂಬುದನ್ನು ನಿರಾಕರಿಸುತ್ತಾರೆ. ಅವರು ಅನೇಕ ಸ್ತ್ರೀಯರು ‘ಆರ್ಗ್ಯಾಸಮ್‌’ಹೊಂದದಿದ್ದರೂ, ಸಾಮರಸ್ಯದಿಂದ ದಾಂಪತ್ಯ ಜೀವನವನ್ನು ಮುನ್ನಡೆಸುತ್ತಾ ಆರೋಗ್ಯದಿಂದಿದ್ದಾರೆ. ಆದರೂ ಗಂಡ ತನ್ನ ಹೆಂಡತಿ ಯೋನಿಭಾಗದಲ್ಲಿ ಆರ್ಗ್ಯಾಸಮ್‌ನ್ನು ಹೊಂದಲು ನೆರವಾಗಬೇಕೆಂದು ತಿಳಿಸಿದ್ದಾರೆ.
೫೪೦ ಮಂದಿ ವಿವಾಹಿತ ಮಹಿಳೆಯರನ್ನು ಅಧ್ಯಯನ ಮಾಡಿರುವ ವಾಲಿನ್ಸ್‌ರವರು ಅನೇಕ ಮಹಿಳಯರು ಆರ್ಗ್ಯಾಸಮ್‌ನ್ನು ಸೆಕ್ಸ್‌ಕ್ಲೈಮಾಕ್ಸ್ ಹೊಂದದೆಯೇ ಲೈಂಗಿಕ ಸಂಭೋಗದಿಂದಲೇ ತೃಪ್ತಿ ಮತ್ತು ಸಂತೋಷವನ್ನು ಹೊಂದುತ್ತಾರೆ ಎಂದು ತಿಳಿಸಿರುತ್ತಾರೆ.
ಸ್ತ್ರೀ ಲೈಂಗಿಕತೆಯಲ್ಲಿ ಭಾವನಾತ್ಮಕ ಅಡೆತಡೆಗಳು
ಮನೋವಿಜ್ಞಾನಿ ಮೆನಿನ್ಡೆರ್‌ರವರು, ಸ್ತ್ರೀಯರಲ್ಲಿ ಉಂಟಾಗುವ ಭಾವನಾತ್ಮಕ ಅಡೆತಡೆಗಳನ್ನು ಮೂರು ಭಾಗವಾಗಿ ವಿಂಗಡಿಸಿದ್ದಾರೆ.
ಅವುಗಳೆಂದರೆ:
೧. ಬಲವಾದ ಭಯಗಳು
೨. ಪುರುಷ ಆಕ್ರಮಣಶಾಲಿ ಎಂಬ ಬಲವಾದ ಭಾವನೆ.
೩. ಸಂಘರ್ಷದಿಂದ ಕೂಡಿದ ಪ್ರೀತಿ-ಪ್ರೇಮ
೧. ಬಲವಾದ ಭಯಗಳು: ಶಿಕ್ಷೆ ನೀಡುತ್ತಾರೆ ಎಂಬ ಭಯ, ನಾನು ಅರ್ಪಿಸಿಕೊಳ್ಳಬೇಕಲ್ಲ ಎಂಬ ಭಯ, ಪುರುಷ ಹಿಂಸಿಸುತ್ತಾನೆ ಎಂಬ ಭಯ, ನಾನು ಗರ್ಭವತಿ ಆಗುತ್ತೇನೆ ಎಂಬ ಭಯ. ಉದಾಹರಣೆಗೆ, ಕೆಲವು ಸ್ತ್ರೀಯರು ಸೆಕ್ಸ್‌ನ್ನು ಪಾಪ ಮತ್ತು ತಪ್ಪು, ಶಿಕ್ಷಾರ್ಹವಾದುದ್ದೆಂದು ಭಾವಿಸಿರುತ್ತಾರೆ. ಕೆಲವೊಮ್ಮೆ ಈ ಭಯದ ಪ್ರತಿಕ್ರಿಯೆ ಜಾಗೃತ ಮನಸ್ಸಿನಲ್ಲಿರುತ್ತದೆ.
೨. ಪುರುಷ ಆಕ್ರಮಣಶಾಲಿ ಎಂಬ ಬಲವಾದ ಭಾವನೆ: ಇದು ದ್ವೇಷ, ತಿರಸ್ಕಾರ, ಪುರುಷ ವಿರೋಧಿ ಸೇಡನ್ನು ಅವಲಂಬಿಸಿರುತ್ತದೆ.
೩. ಸಂಘರ್ಷದಿಂದ ಕೂಡಿದ ಪ್ರೀತಿ–ಪ್ರೇಮ: ಇದರಲ್ಲಿ ಭಾವನಾತ್ಮಕ ಸಾಮೀಪ್ಯವನ್ನಾಗಲಿ, ಶಾರೀರಿಕ ಸಾಮೀಪ್ಯವನ್ನಾಗಲಿ, ಪುರುಷನಿಂದ ಬಯಸಲು ಆಕೆಯ ಮನಸ್ಸು ಹಿಂಜರಿಯುತ್ತದೆ.
ಒಟ್ಟಾರೆ ಮಹಿಳೆ ಜಾಗೃತ ಮನಸ್ಸಿನಲ್ಲಾಗಲಿ ಅಥವಾ ಸುಪ್ತ ಮನಸ್ಸಿನಲ್ಲಾಗಲಿ, ಅತಿ ಭಯದಿಂದ, ಅಪರಾಧ ಮನೋ ಭಾವನೆಯಿಂದ ಅಥವಾ ಅತಿಯಾದ ಸಂಘರ್ಷಗಳಿಂದ ಕೂಡಿದ್ದ ಲೈಂಗಿಕ ಪ್ರೀತಿಯನ್ನು ಗಳಿಸಲು ಆಕೆಗೆ ತೊಡಕುಂಟಾಗುತ್ತದೆ. ಇಂತಹ ಸ್ಥಿತಿಯನ್ನು ಹೊಂದಿರುವ ಹೆಣ್ಣನ್ನು ಮನೋವೈದ್ಯರಲ್ಲಿ ತೋರಿಸಿ ಸೂಕ್ತ ಚಿಕಿತ್ಸೆಯನ್ನು ಮಾಡಿದರೆ ಸಮಸ್ಯೆ ಪರಿಹಾರವಾಗುತ್ತದೆ.
ಕೆಲವೊಮ್ಮೆ ಗಂಡಂದಿರನ್ನು ಆಕ್ಷೇಪಿಸಬೇಕಾಗುತ್ತದೆ!
ಅನೇಕ ಗಂಡಂದಿರು, ಒಳ್ಳೆಯ ಲೈಂಗಿಕ ಸಂಗಾತಿಗಳಾಗಿರುವುದಿಲ್ಲ. ತಮ್ಮ ಪತ್ನಿಯರು ಸೆಕ್ಸ್‌ನ್ನು ವಿರೋಧಿಸಲು ಗಂಡಂದಿರ ಕೆಟ್ಟ ವರ್ತನೆಯೇ ಕಾರಣವಾಗಿರುತ್ತದೆ. ಲೈಂಗಿಕ ವಿಚಾರಗಳಲ್ಲಿ, ವೈಜ್ಞಾನಿಕವಾಗಿ ಸಲಹೆ ಸೂಚನೆ ಬೋಧನೆಗೆ ಪತ್ನಿ ಪೂರ್ಣವಾಗಿ ಗಂಡನನ್ನೇ ಅವಲಂಬಿಸಬೇಕಾಗಿರುವುದರಿಂದ ಆತ ಒಳ್ಳೆಯ ಉಪಾಧ್ಯಾಯನಂತೆ ತನ್ನ ಹೆಂಡತಿಗೆ ಏಕಾಂತದಲ್ಲಿ ಆಗಿಂದಾಗ್ಯೆ ‘ದಾಂಪತ್ಯ ಲೈಂಗಿಕ ವಿಜ್ಞಾನ’ದ ಬಗ್ಗೆ ಹಂತ-ಹಂತವಾಗಿ ತಿಳಿಸುವುದರಿಂದ ಆಕೆ ದಾಂಪತ್ಯ ಲೈಂಗಿಕ ಸಂಬಂಧದಲ್ಲಿ ಸಹಕರಿಸಲು ಸಾಧ್ಯವಾಗುತ್ತದೆ. ಆದರೆ ಅನೇಕ ಪುರುಷರು ಲೈಂಗಿಕ ವಿಜ್ಞಾನ ಸಾಹಿತ್ಯವನ್ನು ಅಧ್ಯಯನ ಮಾಡಿ ವಿಚಾರಗಳನ್ನು ತಿಳಿದುಕೊಂಡು ತಮ್ಮ ಸಂಗಾತಿಯ ಜೊತೆ ಏಕಾಂತದಲ್ಲಿ ಚರ್ಚಿಸಲು ಆಸಕ್ತರಾಗಿರುವುದಿಲ್ಲ.
ಡಾ|| ಲೊಯಿಸ್ ಬಿಸಚ್ ರವರು “ಹೆಣ್ಣು ಅತ್ಯುತ್ತಮವಾದ ಸಂಗೀತ ವಾದ್ಯವಿದ್ದಂತೆ. ಗಂಡ ಪತ್ನಿಯೊಂದಿಗೆ ಪ್ರೇಮದಾಟವನ್ನು ಹೇಗೆ ಆಡಬೇಕೆಂಬುದನ್ನು ಕಲಿತರೆ, ಆತನ ಆಸೆಯಂತೆ ಮಧುರ ಸಂಗೀತ ಮೂಡುತ್ತದೆ” ಎಂದು ತಿಳಿಸಿದ್ದಾರೆ. ಅನೇಕ ಪುರುಷರು ಸೆಕ್ಸ್‌ನ್ನು ಶಾರೀರಿಕವಾದದ್ದು ಎಂದು ಭಾವಿಸಿದ್ದಾರೆ. ಡಾ|| ಲೊಯಿಸ್ ಬಿಸಚ್‌ರವರ ಪ್ರಕಾರ ಲೈಂಗಿಕತೆಗೆ, ಮಾನಸಿಕ-ಶಾರೀರಿಕ ಸಾಮರಸ್ಯ ಬಹಳ ಮುಖ್ಯವೆಂದಿದ್ದಾರೆ. ಪತಿರಾಯರು, ತನ್ನ ಪತ್ನಿಗೆ ಸ್ನೇಹಪೂರ್ವಕವಾಗಿ ಪ್ರಣಯ ಪಾಠಗಳನ್ನು ಏಕಾಂತದಲ್ಲಿ ಬೋಧಿಸದಿದ್ದರೆ, ಆಕೆ ಲೈಂಗಿಕವಾಗಿ ಪ್ರತಿಕ್ರಿಯೆಯನ್ನು ತೋರಲು ತೊಡಕುಂಟಾಗುತ್ತದೆ.
ದಾಂಪತ್ಯ ಜೀವನದಲ್ಲಿ ಗಂಡ-ಹೆಂಡತಿಯಲ್ಲಿ ಮಾನಸಿಕ ಅಥವಾ ಶಾರೀರಿಕ ತೊಂದರೆ ಇದ್ದರೆ, ತಜ್ಞವೈದ್ಯರನ್ನು ಕಂಡು ಸರಿಪಡಿಸಿಕೊಳ್ಳುವುದು ಆರೋಗ್ಯಕರ ದಾಂಪತ್ಯದ ದೃಷ್ಟಿಯಿಂದ ಅಗತ್ಯ.
ಅಪರಾಧ ಮನೋಭಾವನೆಯಿಂದ ನಿರುತ್ಸಾಹ
ಅನೇಕ ಮಹಿಳೆಯರಲ್ಲಿ ಭೂತಕಾಲದಲ್ಲಿ ಅಥವಾ ವರ್ತಮಾನಕಾಲದಲ್ಲಿ, ಸೆಕ್ಸ್‌ಗೆ ಸಂಬಂಧಿಸಿದಂತೆ ಉಂಟಾದ ತಪ್ಪು ಕಲ್ಪನೆಯಿಂದ ಅಥವಾ ಅಪರಾಧ ಮನೋಭಾವನೆಯಿಂದ (ಗಿಲ್ಟಿ) ಲೈಂಗಿಕ ಕ್ರಿಯೆಯಲ್ಲಿ ಸಂತೋಷವನ್ನು ಗಳಿಸಲು ಸಾಧ್ಯವಾಗುವುದಿಲ್ಲ.
ಲೈಂಗಿಕ ಸ್ವೇಚ್ಛಾಚಾರದ ಚಟಕ್ಕೆ ತುತ್ತಾದ ಅನೇಕ ಮಹಿಳೆಯರು ಸಹ ಲೈಂಗಿಕ ಕ್ರಿಯೆಯ ಸಂದರ್ಭದಲ್ಲಿ ಆರ್ಗ್ಯಾಸಮ್‌ನ್ನು ಹೊಂದಲು ತೊಡಕುಂಟಾಗುತ್ತದೆ.
ಗಂಡನ ಬಗ್ಗೆ ಬಲವಾದ ವಿರೋಧ ಭಾವನೆಯಿದ್ದರೆ, ಪತ್ನಿ ಲೈಂಗಿಕ ಕ್ರಿಯೆಯ ಸಂದರ್ಭದಲ್ಲಿ ಸುಖ ಶಿಖರ ಅಥವಾ ಉದ್ರೇಕಾವಸ್ಥೆಯನ್ನು ಹೊಂದಲು ಕಷ್ಟವಾಗುತ್ತದೆ. ಡಾ|| ಫ್ರಾಂಕ್ ಎಸ್. ಕಾಪ್ರಿವೋ ಅವರ ಪ್ರಕಾರ ಸಾಮಾನ್ಯವಾಗಿ ಬೇಕಾಮನೆ ಜಗಳಗಂಟಿಗರಲ್ಲಿ, ಉದ್ವೇಗ ಮನೋಭಾವದವರಲ್ಲಿ, ವಿಶ್ರಾಂತಿ ಇಲ್ಲದವರಲ್ಲಿ, ನರ್ವಸ್ ಆಗಿರತಕ್ಕವರಲ್ಲಿ ಹಾಗೂ ಲೈಂಗಿಕ ಸಂಬಂಧದ ಸಂದರ್ಭದಲ್ಲಿ ಏಕಾಗ್ರತೆಯನ್ನು ಹೊಂದಲಾಗದವರಲ್ಲಿ ಅಭಿವೃದ್ಧಿಗೊಲ್ಳುತ್ತದೆಂದು ತಿಳಿಸಿದ್ದಾರೆ. ಅಲ್ಲದೆ ಬೇಕಾಮನೆಯ ಪತ್ನಿಯರು ಲೈಂಗಿಕ ಅತೃಪ್ತಿಯಿಂದಾಗಿ ಸಾಮಾನ್ಯವಾಗಿ ಹಿಂಸಾರತಿಗಳಾಗಿರುತ್ತಾರೆಂದು ಅವರಲ್ಲಿ ದೂಷಿಸುವ ಮತ್ತು ಜಗಳವಾಡುವ ಪ್ರವೃತ್ತಿಯಿರುತ್ತದೆಂದು, ಎಲ್ಲ್‌ಆ ಬೇಕಾಮನೆಯ ಹೆಂಗಸರು ಅಧಿಕವಾಗಿ ಥಟ್ಟನೆ ಕೆರಳುವ ಮತ್ತು ಮನೋದೌರ್ಬಲ್ಯದಿಂದ ಕೂಡಿರುತ್ತಾರೆಂದು ಖ್ಯಾತ ಮನೋವೈದ್ಯರಾದ ಡಾ|| ಫ್ರಾಂಕ್ ಎಸ್. ಕಾಪ್ರಿವೋ ಅವರ ಅಭಿಪ್ರಾಯ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೯. ಲೈಂಗಿಕತೆ ಮತ್ತು ಯೋಗ
ಯೋಗಿ ಮತ್ತು ಭೋಗಿ (ಜೀವನವನ್ನು ಸಂತೋಷಿಸುವವರು) ಗಳಿಬ್ಬರನ್ನು ನಾವು ವಿಶ್ವದೆಲ್ಲೆಡೆ ಕಾಣುತ್ತೇವೆ. ಭಾರತೀಯ ತತ್ವಶಾಸ್ತ್ರದ ಪ್ರಕಾರ, ಕಾಮ ಅಥವಾ ಲೈಂಗಿಕತೆ ಕರ್ಮದ ಜೊತೆಯಲ್ಲೇ ಸಾಗಬೇಕು. ನೀವು ಕಾಮದ ಜೊತೆ ಕರ್ಮ ಮತ್ತು ಧರ್ಮವನ್ನು ಸಂಯೋಜಿಸಿದಾಗ ಜೀವನದ ಪ್ರತಿಕ್ರಿಯೆಲ್ಲಿ ಪೂರ್ಣ ಪ್ರಭುತ್ವವನ್ನು ಹೊಂದುತ್ತೀರಿ. ನಿವೇನಾದರೂ, ನಿಮ್ಮ ಜೀವನದಲ್ಲಿ ಕಾಮಕ್ಕೆ ಮಾತ್ರ ಪ್ರಾಧಾನ್ಯತೆಯನ್ನು ನೀಡಿದರೆ ಸಂತೋಷಕ್ಕಿಂತಲೂ ತೊಂದರೆ-ತೊಡಕುಗಳು ಹೆಚ್ಚುತ್ತವೆ. ಅಲ್ಲದೆ ಅಪಾಯಗಳನ್ನು ಎದುರಿಸಬೇಕಾಗುತ್ತದೆ.
ಯೋಗ ಸ್ವಯಂ ಸಂಯಮವನ್ನು ಸುಧಾರಿತ ರೀತಿಯಲ್ಲಿ ಸಂತೋಷ ಹೊಂದುವುದನ್ನು ಬೋಧಿಸುತ್ತದೆ. ಅಲ್ಲದೆ ತಪ್ಪು ದಾರಿಯಲ್ಲಿ ಸಾಗದಂತೆ ಮನೋಬಲವನ್ನು ನೀಡುತ್ತದೆ.
ದಂಪತಿಗಳಲ್ಲಿ ಲೈಂಗಿಕತೆಯಲ್ಲಿ ಪರಿಪೂರ್ಣತೆ ಏಕ್‌ದಂ ಬರುವುದಿಲ್ಲ. ಅದು ಏಕಾಂತದಲ್ಲಿ ಅನುಭವಿಸುವ ಪ್ರಾಯೋಗಿಕತೆಯನ್ನು ಅವಲಂಬಿಸಿರುತ್ತದೆ. ಸೆಕ್ಸ್, ದಂಪತಿಗಳ ಸಂಕೀರ್ಣವಾದ ಹೊಂದಾಣಿಕೆಯಿಂದ ಪರಿಪಕ್ವಗೊಳ್ಳುತ್ತದೆ.
ಯೋಗವನ್ನಾಗಲಿ ಅಥವಾ ಕಾಮವನ್ನಾಗಲಿ ಅನುಭವಿಸಲು ಅಭ್ಯಾಸ ಅಗತ್ಯ. ಯೋಗದ ಅಭ್ಯಾಸದಿಂದ ಜಾಗೃತ ಮತ್ತು ಸುಪ್ತ ಮನಸ್ಸು ಉತ್ತಮ ರೀತಿಯ ಪಾತ್ರವನ್ನು ನಿರ್ವಹಿಸುತ್ತದೆ.
ಯೋಗ ಮತ್ತು ಲೈಂಗಿಕ ಹೊಂದಾಣಿಕೆ ಇಲ್ಲದಿರುವಿಕೆ:
ದಂಪತಿಗಳ ನಡುವೆ, ಲೈಂಗಿಕ ಹೊಂದಾಣಿಕೆಯಿಲ್ಲದಿದ್ದರೆ ಅದನ್ನು ಗುಣಪಡಿಸಲು “ಯೋಗ” ಸಹಾಯ ಮಾಡುತ್ತದೆ. ಶರೀರದ ಅಂಗಾಂಗಗಳು ಚುರುಕಾಗಿ, ಸಮಂಜಸವಾಗಿ ಕಾರ್ಯವನ್ನು ನಿರ್ವಹಿಸಲು ಯೋಗ ನೆರವಾಗುತ್ತದೆ. ಯೋಗದಿಂದ, ದಂಪತಿಗಳ ನಡುವೆ “ಲೈಂಗಿಕ ಆಕರ್ಷಣೆ” ಮೂಡುತ್ತದೆ. ಯೌವನದಲ್ಲೇ ಯೋಗಾಭ್ಯಾಸ ಮಾಡುತ್ತಿದ್ದು, ವಿವಾಹದ ನಂತರವು ಅದನ್ನು ಮುಂದುವರೆಸಿದರೆ, “ವೈವಾಹಿಕ ಜೀವನ” ಸುಗಮವಾಗಿ ಮುನ್ನಡೆಯುತ್ತದೆ; ಇಳಿ ವಯಸ್ಸಿನಲ್ಲೂ “ಲೈಂಗಿಕಶಕ್ತಿ” ಚೆನ್ನಾಗಿರಲು ಸಹಾಯಕವಾಗುತ್ತದೆ ದಂಪತಿಗಳಿಬ್ಬರು ವ್ಯಾಯಾಮ ಅಥವಾ ಯೋಗವನ್ನು ಅಭ್ಯಾಸ ಮಾಡುವುದರಿಂದ ಪರಸ್ಪರ ಲೈಂಗಿಕ ಪರಾಕಾಷ್ಠತೆಯನ್ನು ಹೊಂದಲು ಅನುಕೂಲವಾಗುತ್ತದೆ.
ಯೋಗಾಭ್ಯಾಸದಿಂದಾಗಿ, ದಂಪತಿಗಳಿಬ್ಬರಲ್ಲಿ, ಸಾಮರಸ್ಯ ಮೂಡುತ್ತದೆ; ಮನಃಶಾಂತಿಯನ್ನು ಹೊಂದಲು ನೆರವಾಗುತ್ತದೆ.
ಯೋಗ ಮತ್ತು ವೈವಾಹಿಕ ಜೀವನ:
ದಂಪತಿಗಳ ನಡುವೆ, ಸ್ಥಿರವಾದ, ಶಾಶ್ವತವಾದ ಪ್ರೀತಿ-ಮಮತೆ-ಅಭಿವೃದ್ಧಿಗೊಳ್ಳಲು “ಯೋಗಾಭ್ಯಾಸ” ಸಹಾಯ ಮಾಡುತ್ತದೆ. ಯೋಗ, ಆರೋಗ್ಯಕ್ಕೆ ಆನಂದಕ್ಕೆ ಮೂಲಭೂತವಾದ ಅಡಿಪಾಯವಾಗಿರುತ್ತದೆ ಯೋಗ, ಜೀವನದಲ್ಲಿ ತನ್ನದೇ ಆದ ರೀತಿಯಲ್ಲಿ ಬೆಳಕನ್ನು ಬೀರುತ್ತದೆ.
ಯೋಗಾಭ್ಯಾಸದಿಂದ, ದೇಹ-ಮನಸ್ಸು ರೋಗದಿಂದ ಮುಕ್ತವಾಗಿರಲು ಸಹಾಯ ಮಾಡುತ್ತದೆ; ನರಗಳ ವ್ಯೂಹ ಬಲಗೊಳ್ಳುತ್ತದೆ. ಬದುಕಿನಲ್ಲಿ ಭರವಸೆ ಮೂಡುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೦. ಬೇಕಾಮನೆಗೆ ಚಿಕಿತ್ಸೆ
ಬೇಕಾಮನೆಗೆ ಎರಡು ರೀತಿಯ ಚಿಕಿತ್ಸಾ ವಿಧಾನಗಳಿರುತ್ತವೆ.
* ಸ್ವಯಂ ಏಕಾಂತ ಗೃಹ ಚಿಕಿತ್ಸೆ
* ವೈದ್ಯಕೀಯ ಅಥವಾ ಮನೋವೈದ್ಯರಿಂದ ಚಿಕಿತ್ಸೆ
ಸ್ವಯಂ ಏಕಾಂತ ಗೃಹ ಚಿಕಿತ್ಸೆ
೧. ಸ್ತ್ರೀ ಕಾಮಚೇತರಿಕೆಯನ್ನು ಹೊಂದಲು ಕಷ್ಟವಾಗಿದ್ದರೆ, ಆಕೆಯಲ್ಲಿ ಬಲವಾದ ಕಾಮದಾಸೆ ಮೂಡಲು ಪ್ರೀತಿ-ಸಂಯಮದಿಂದ ಪುರುಷನು ಪ್ರಯತ್ನಿಸಬೇಕು. ಅದಕ್ಕಾಗಿ ಪತಿ, ಏಕಾಂತದಲ್ಲಿ ಪ್ರೇಮ-ಪ್ರಣಯ ವಾತಾವರಣವನ್ನು ಸೃಷ್ಟಿಸಿಕೊಳ್ಳಬೇಕು.
೨. ಸ್ತ್ರೀ, ವಿಶ್ರಾಂತಿ ಪಡೆದು ಲವಲವಿಕೆಯಿಂದ ಇರುವಾಗ ಆಕೆಯನ್ನು ಲೈಂಗಿಕ ಸಂಬಂಧಕ್ಕೆ ಸಿದ್ಧಪಡಿಸಬೇಕು. ಯಾವುದೇ ಕಾರಣಕ್ಕೂ ಪುರುಷ ಬಲತ್ಕಾರವನ್ನಾಗಲಿ, ಒರಟು ವರ್ತನೆಯನ್ನಾಗಲಿ ತೋರಬಾರದು.
೩. ಪ್ರೀತಿ-ಪ್ರಣಯದ ಚಲನಚಿತ್ರ, ಸೀರಿಯಲ್ಸ್‌ಗಳನ್ನು ಟಿ.ವಿಯಲ್ಲಿ ನೋಡಲು ನಿಮ್ಮಾಕೆಗೆ ಅವಕಾಶ ಮಾಡಿಕೊಡಿರಿ. ಸಂಜೆಯ ವೇಳಗೆ ವಾಕಿಂಗ್‌ಗೆ, ಶಾಂಪಿಗ್‌ಗೆ ಜೊತೆಯಲ್ಲಿ ನಿಮ್ಮ ಹೆಂಡತಿಯನ್ನು ಕರೆದೊಯ್ಯಿರಿ.
೪. ಆಗಿಂದಾಗೆ ಆಕೆಗೆ ಇಷ್ಟವಾದ ವಸ್ತುಗಳನ್ನು ತಂದುಕೊಡಿರಿ. ಪ್ರೀತಿ-ಪ್ರಣಯದ ಚಲನಚಿತ್ರಗಳಿಗೆ ನಿಮ್ಮಾಕೆಯನ್ನು ಜೊತೆಯಲ್ಲಿ ಕರೆದೊಯ್ಯಿರಿ.
೫.ಪ್ರೀತಿ-ಪ್ರಣಯ ಕಥೆ, ಕಾದಂಬರಿ, ಓದಲು ಪ್ರೀತಿ-ಪ್ರಣಯದ ಚಿತ್ರಗಳ ಸಂಪುಟ ನೋಡಲು ನಿಮ್ಮಾಕೆಗೆ ಆಸ್ಪದ ಮಾಡಿಕೊಡಿರಿ.
೬.ಪುರುಷನಲ್ಲಿ ಪತ್ನಿಯ ಬಗ್ಗೆ ಪ್ರೀತಿ, ಸ್ನೇಹಭಾವವಿದ್ದರೆ, ಕರುಣೆಯಿದ್ದರೆ ಆಕೆಯಲ್ಲಿ ಸುಪ್ತವಾಗಿರು ‘ಕಾಮಭಾವ’ ಉತ್ತೇಜನಗೊಳ್ಳಲು ಸಹಾಯಕವಾಗುತ್ತದೆ.
೭. ಚುಂಬನ, ಆಲಿಂಗನ, ಸ್ಪರ್ಶದಾಟವೇ ಮೊದಲಾದ ಕಾಮಕೇಳಿ ದಂಪತಿಗಳ ನಡುವೆ ಏಕಾಂತದಲ್ಲಿ ವಿನಿಮಯವಾಗುತ್ತಿದ್ದರೆ ‘ಲೈಂಗಿಕ ಲೋಕ’ದಲ್ಲಿ ಗಂಡ-ಹೆಂಡತಿ ವಿಹರಿಸಲು ಸಾಧ್ಯವಾಗುತ್ತದೆ.
೮. ಸ್ತ್ರೀಯಲ್ಲಿ ಕಾಮೋದ್ರೇಕ ಮೂಡಿಸುವ, ಕಾಮ ಕೇಂದ್ರಗಳ ಬಗ್ಗೆ ಸರಿಯಾಗಿ ತಿಳಿದುಕೊಂಡು ಪತಿರಾಯರು ಅವುಗಳನ್ನು ಉತ್ತೇಜಿಸಿದರೆ ಆಕೆಯಲ್ಲಿ ಲೈಂಗಿಕ ಚೇತರಿಕೆ ಮೂಡಲು ಅನುಕೂಲವಾಗುತ್ತದೆ.
೯. ಪತ್ನಿಯ ಶರೀರದಲ್ಲಿ ಏಕಾಂತದಲ್ಲಿ ಮೃದುಮಧುರವಾಗಿ ಮಸಾಜ್‌ನ್ನು ಮಾಡುವುದರಿಂದ ಕಾಮ ಚೇತರಿಕೆ ಪಡೆಯಲು ಸಹಾಯಕವಾಗುತ್ತದೆ. ಕಾಮಕೇಳಿಯಲ್ಲಿ ವೈವಿಧ್ಯತೆ ಇರುವುದು ಅಗತ್ಯ.
ಸ್ವಯಂಚಿಕಿತ್ಸೆಯಿಂದ, ಪತ್ನಿ ‘ಲೈಂಗಿಕ ಚೇತರಿಕೆ’ ಹೊಂದಲು ಸಾಧ್ಯವಾಗದಿದ್ದರೆ ಮನೋವೈದ್ಯರಲ್ಲಾಗಲಿ ಅಥವಾ ಗ್ಯೆನಾಕಲಜಿಸ್ಟ್ (ಸ್ತ್ರೀ ಆರೋಗ್ಯ ತಜ್ಞರು) ರವರಲ್ಲಿ ತೋರಿಸಿ ಚಿಕಿತ್ಸೆಯನ್ನು ಮಾಡಿದರೆ ಸಮಸ್ಯೆ ಪರಿಹಾರವಾಗುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೧. ಲೈಂಗಿಕ ನಿರಾಸಕ್ತಿ
ಖ್ಯಾತ ಮನೋವೈದ್ಯರಾದ ಡಾ|| ಸಿ.ಆರ್. ಚಂದ್ರಶೇಖರ್‌ರವರು ಸ್ತ್ರೀಯರಲ್ಲಿ ಲೈಂಗಿಕ ನಿರಾಸಕ್ತಿಗೆ ಈ ಕೆಳಕಂಡ ಕಾರಣಗಳನ್ನು ನೀಡಿರುತ್ತಾರೆ:
ಲೈಂಗಿಕ ಉದ್ರೇಕದ ಉಡುಗಣೆಗೆ ಹಲವಾರು ಕಾರಣಗಳಿವೆ, ಅವುಗಳಿಂದರೆ ಜನನೇಂದ್ರಿಯಗಳ ಅಥವಾ ವರ್ಣತಂತುಗಳ (ಕ್ರೋಮೋಸೋಮ್ಸ್) ದೋಷದಿಂದ ಕುಂಠಿತಗೊಂಡ ಸ್ತ್ರೀಯ ದೈಹಿಕ ಮಾನಸಿಕ ಮತ್ತು ಜನಿಕಗಳ ಬೆಳವಣಿಗೆ.
ಮಾನಸಿಕ ಕಾರಣಗಳು:
· ಖಿನ್ನತೆ (ಡಿಪ್ರೆಕ್ಷನ್)
· ಒತ್ತಡ(ಸ್ಟ್ರೆಸ್‌)
· ಆತಂಕ ಮನೋಬೇನೆ
· ಉನ್ಮಾದ (ಹಿಸ್ಟಿರಿಯಾ)
ಶಾರೀರಕ ಕಾರಣಗಳು
· ತುಂಬಾ ದಪ್ಪನಾದ ಕನ್ಯಾಪೊರೆ
· ಯೋನಿಯ ಸುತ್ತಲ ಸ್ನಾಯು ಬಿಗಿತದ ನೋವು
· ಸ್ಥಳಿಯ ನೋವು, ಗಾಯ, ಗಡ್ಡೆಗಳು
· ಅನಿಮಿಯಾ (ರಕ್ತಕೊರೆ)
· ಸಕ್ಕರೆ ಕಾಯಿಲೆ
· ಆತ್ರ‍್ಯಟಿಸ್ (ಕೀಲುರಿತ) ಸಂಧಿವಾತ
· ಬ್ಲಡ್ ಫ್ರೆಷರ್ (ಬಿ.ಪಿ)
· ಗೂರುಲುಬ್ಬಸ ಮುಂತಾದವು
ಸಲಹೆ:
· ಮಾನಸಿಕ ತೊಂದರೆಗಳಿದ್ದರೆ ಮನೋವೈದ್ಯರಲ್ಲಿ ತೋರಿಸಿ ಚಿಕಿತ್ಸೆಯನ್ನು ಮಾಡಿಸಬೇಕು.
· ಶಾರೀರಿಕ ಕಾರಣಗಳಿದ್ದರೆ ಸ್ತ್ರೀ ಆರೋಗ್ಯ ತಜ್ಞರಲ್ಲಿ (ಗೈನಿಕಾಲಜಿಸ್ಟ್) ತೋರಿಸಿ ಸೂಕ್ತ ಚಿಕಿತ್ಸೆಯನ್ನು ಕೊಡಿಸಬೇಕು.
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೨. ಸಂಭೋಗದಲ್ಲಿ ಸ್ತ್ರೀಯರಲ್ಲಿ ನೊವು
ಈ ಕೆಳಕಂಡ ಕಾರಣಗಳಿಂದ ಕೆಲವು ಸ್ತ್ರೀಯರಲ್ಲಿ ಜನನೇಂದ್ರಿಯ ಭಾಗದಲ್ಲಿ ನೋವು ಉಂಟಾಗುತ್ತದೆ.
೧. ಭಗಾಂಕುರ ಅಥವಾ ಕ್ಲೈಟೋರಿಸ್ ಭಾಗದಲ್ಲಿ ಸೆಗ್ಮಾ ಸಂಗ್ರಹ, ಸೋಂಕು.
೨. ಅಂಡಾಶಯಗಳಲ್ಲಿ (ಓವರೀಸ್) ಉರಿಯೂತ ಅಥವಾ ಸಿಸ್ಟ್ಯ್.
೩. ಯೋನಿಯಲ್ಲಿ ಸ್ರಾವ ಅಥವಾ ತೇವದ ಕೊರತೆ ಅಥವಾ ಈಸ್ಟ್ರೋಜೆನ್ ಕೊರತೆ.
೪. ಯೋನಿಯ ಸುತ್ತಣ ಇರುವ ಸ್ನಾಯುಗಳು ಸಾಮಾನ್ಯವಾಗಿ ಸಂಭೋಗದ ಸಮಯದಲ್ಲಿ ಸಾಕಷ್ಟು ವಿಶ್ರಾಂತಿ ಸ್ಥಿತಿಯಲ್ಲಿರುತ್ತವೆ. ಪುರುಷನ ಶಿಶ್ನದ ಪ್ರವೇಶಕ್ಕೂ ಅನುಕೂಲವಾಗಿರುತ್ತದೆ. ಆದರೆ, ಕೆಲವು ಮಹಿಳೆಯರಲ್ಲಿ ಸ್ನಾಯುಗಳಲ್ಲಿ ಸೆಡೆತ ಉಂಟಾಗಿ, ಯೋನಿಯ ಸೆಡೆತದ ನೋವು ಉಂಟಾಗುತ್ತದೆ. ಈ ಸ್ಥಿತಿ ಇದ್ದಾಗ ಲೈಂಗಿಕ ಸಂಭೋಗ ಮಾಡಲು ಪತ್ನಿ ಅವಕಾಶ ನೀಡಲು ಆಗುವುದಿಲ್ಲ.
ಯೋನಿಯ ಸೆಡೆತ, ಭಯ, ಅಪರಾಧ ಮನೋಭಾವನೆ ಅಥವಾ ನಿರೀಕ್ಷಿತ ನೋವೇ ಮೊದಲಾದ ತೊಂದರೆಗಳಿಂದ ಉಂಟಾಗುತ್ತದೆ. ಯೋನಿ ಸೆಡೆತ ಅಥವಾ ವಜೈಸಿಸಮ್‌ವಿರುವ ಸ್ತ್ರೀಯನ್ನು ಮನೋವೈದ್ಯರಲ್ಲಾಗಲಿ ಅಥವಾ ಸ್ತ್ರೀ ಆರೋಗ್ಯ ತಜ್ಞ (ಗೈನಾಕಲಜಿಸ್ಟ್) ರಲ್ಲಾಗಲಿ ತೋರಿಸಿ ಸೂಕ್ತ ಚಿಕಿತ್ಸೆ ಮಾಡಿಸಿದರೆ ಸಮಸ್ಯೆ ಪರಿಹಾರವಾಗುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೩. ಗಂಡಂದಿರ ಮೇಲೆ ಹೆಂಡತಿಯರ ಆರೋಪಗಳು
ಗಂಡಂದಿರ ಮೇಲೆ ಹೆಂಡತಿಯರು ಮಾಡುವ ಆರೋಪಗಳನ್ನು ಪರಿಶೀಲನೆ ಮಾಡಿದರೆ ಗಂಡಂದಿರ ವರ್ತನೆಯಲ್ಲಿ ಯಾವ ಯಾವ ವಿಷಯದಲ್ಲಿ ಮಾರ್ಪಟು ಅಗತ್ಯ ಎಂಬುದು ತಿಳಿಯುತ್ತದೆ. ಪ್ರತಿ ಆರೋಪಕ್ಕೂ ಗಂಡ ಬದಲಾಗಬೇಕೆಂದಿಲ್ಲ. ಕೆಲವು ಮಾರ್ಪಾಟುಗಳು ತಂತಾನೆ ಆಗುತ್ತವೆ. ಆದುದರಿಂದ ಹೆಂಡತಿಯರ ಆರೋಪಗಳನ್ನು ಪರಿಶೀಲಿಸೋಣ.
೧. ನನಗೆ ನನ್ನ ಗಂಡನ ಅಗತ್ಯಗಳನ್ನು ಪೂರೈಸುವಲ್ಲಿ ಸಾಕಾಗುತ್ತದೆ. ನನ್ನ ಬಗ್ಗೆ ಅವರು ಕಾಳಜಿ ವಹಿಸುವುದಿಲ್ಲ.
೨. ಯಾವುದೇ ಕೆಲಸವನ್ನು ಪೂರ್ಣ ಮಾಡದೆ ಅರ್ಧಂಬರ್ಧ ಬಗ್ಗೆ ಅವರು ಕಾಳಜಿ ವಹಿಸುವುದಿಲ್ಲ.
೩. ಪ್ರತಿಯೊಂದು ವಿಷಯಕ್ಕೂ ಸುಳ್ಳು ಹೇಳಿದರೆ ನನಗೆ ಕೋಪ ಬರುತ್ತದೆ. ಅವರು ಬಾಯಿ ತೆರೆದರೆ ಬರೀ ಸುಳ್ಳಿನ ಮಾತೇ ಇರುತ್ತದೆ. ಯಾವುದು ನಿಜವೋ? ಯಾವುದು ಸುಳ್ಳೋ ಗೊತ್ತಾಗುವುದಿಲ್ಲ. ಇಂತಹ ಸಂದರ್ಭದಲ್ಲಿ ನಮ್ಮವರನ್ನು ನಾನ್ಹೇಗೆ ನಂಬುವುದು?
೪. ಪ್ರತಿಯೊಂದು ವಿಷಯದಲ್ಲೂ ತಪ್ಪೇ ಹುಡುಕುತ್ತಾರೆ. ಪ್ರತಿಯೊಂದು ನಿನ್ನಿಂದಲೇ ಆಗಿದ್ದು ಎಂದು ಆಕ್ಷೇಪಿಸುತ್ತಾರೆ ಎಂದೂ ನಾನು ಮಾಡಿದ ಅಡಿಗೆ ಚೆನ್ನಾಗಿದೆ ಎಂದು ಹೇಳಿಲ್ಲ. ನನ್ನ ಮಾತು, ನಾನು ಉಡುವ ಸೀರಎ ಕೂಡ ಅವರಿಗೆ ಮೆಚ್ಚಿಗೆಯಾಗುವುದಿಲ್ಲ.
೫. ನಿಜವಾಗಲೂ ನನ್ನ ಗಂಡನಿಗೆ ಪ್ರೇಮಾನುರಾಗ ಎಂದರೇನು ಎಂಬುದೇ ಗೊತ್ತಿಲ್ಲ. ಸೆಕ್ಸ್ ಬೇಕು ಅನಿಸಿದಾಗ ನನ್ನ ಹತ್ತಿರ ಬರುತ್ತಾರೆ. ಆತನಿಗೆ ಅಗತ್ಯ ಬಿದ್ದಾಗ ನನ್ನ ಜೊತೆ ಮಾತಾಡುತ್ತಾರೆ. ಎಲ್ಲವೂ ಕೃತಕ, ಯಾಂತ್ರಿಕವಾಗಿ ಸಾಕಾಗುತ್ತದೆ. ಟೀ ಮಾಡುವುದು, ಅಡಿಗೆ ಮಾಡುವುದು, ಸೆಕ್ಸ್ ಸುಖವನ್ನು ನೀಡುವುದು, ಬೆಳಿಗ್ಗೆ ಎದ್ದು ಅವರ ಸೇವೆ ಮಾಡುವುದರಲ್ಲೇ ನನ್ನ ಆಯಸ್ಸು ಕಳೆಯುತ್ತಿದೆಯೇ ಹೊರತು ಬೇರೇನು ಸುಖವಿಲ್ಲ.
೬. ಯಾವಾಗಲೂ ಮನಸ್ಸು ಬಿಚ್ಚಿ ಮಾತಾಡುವುದಿಲ್ಲ. “ಏನೇ! ಸ್ವಲ್ಪ ಟೀ ಮಾಡು, ತಲೆ ನೋಯುತ್ತಿದೆ, ಹಣೆಗೆ ಸ್ವಲ್ಪ ಅಮೃತಾಂಜನ ತಿಕ್ಕು” ಎಂದ್ಹೇಳಿ ಕೆಲಸ ಮಾಡಿಸಿಕೊಳ್ಳುತ್ತಾರೆಯೇ ಹೊರತು ಮನಸ್ಸು ಬಿಚ್ಚಿ ಮಾತಾಡುವುದಿಲ್ಲ. ಅವರು, ಅವರ ಕೆಲ, ಅವರ ಸ್ನೇಹಿತರನ್ನು ಬಿಟ್ಟು ನಾನೊಂದು ಪ್ರಾಣಿ ಇದ್ದೀನಿ, ನನ್ನ ಜೊತೆ ನಗು ನಗುತ್ತಾ ಮಾತಾಡಬೇಕೆಂಬುದು ಕೂಡಾ ತಿಳಿಯದು.
೭. ಯಾವಾಗಲೂ ಮಕ್ಕಳ ಮೇಲೆ ರಾಗಾಡುತ್ತಿರುತ್ತಾರೆ. ನಾನೊಬ್ಬಳೇ ಅವರನ್ನು ಹೆತ್ತಿದ್ದೇನೆಯೇ? ನನಗೆ ಮಾತ್ರ ಅವರು ಮಕ್ಕಳೆ? ಅವರಿಗೂ ಕೂಡ ಅವರು ಮಕ್ಕಳಲ್ಲೇ?
೮. ಮಕ್ಕಳ ಬಗ್ಗೆ ಅವರಿಗೆ ನಿಜವಾಗಲೂ ಶ್ರದ್ಧೆ ಇಲ್ಲ. ಯಾವತ್ತೂ ಮಕ್ಕಳ ಕೈಯಲ್ಲಿ ಹೋಂವರ್ಕ್ ಮಾಡಿಸುವ ಗೋಜಿಗೆ ಹೋಗುವುದಿಲ್ಲ. ಕನಿಷ್ಠ ಆ ಮಕ್ಕಳು ಹೇಗೆ ಓದುತ್ತಿದ್ದಾರೆಂದು ಕೂಡಾ ಕೇಳುವುದಿಲ್ಲ.
೯. ಮನೆಯಲ್ಲಿ ಏನಾಗುತ್ತಿದೆ ಅನ್ನುವುದು ಕೂಡಾ ಅವರಿಗೆ ಗೊತ್ತಿಲ್ಲ. ಮನೆಯಲ್ಲಿ ಯಾವ ಪದಾರ್ಥವಿದೆ. ಯಾವ ಪದಾರ್ಥವಿಲ್ಲ ಎಂಬುದನ್ನು ಕೂಡಾ ಗಮನಿಸುವುದಿಲ್ಲ. ಮನೆಯ ಬಗ್ಗೆ ಯಾವಾಗಲೂ ಕಾಳಜಿವಹಿಸುವುದಿಲ್ಲ.
೧೦. ನಿಜವಾಗಲೂ ನನ್ನನ್ನು ಮನಸ್ಸು ಪೂರ್ತಿಯಾಗಿ ಪ್ರೀತಿ ಪ್ರೇಮ ಮಾಡುವುದಿಲ್ಲ. ನಿಜವಾಗಲೂ ನಾನು ಪ್ರೇಮ ಎಂಬುದನ್ನೇ ಪಡೆದಿಲ್ಲ. ಮದುವೆಯಾದ ಹೊಸದರಲ್ಲಿ ನನ್ನ ಬಗ್ಗೆ ಆಸಕ್ತಿ ತಳೆಯುತ್ತಿದ್ದರೂ ಇತ್ತೀಚೆಗಂತೂ ನನ್ನನ್ನು ಮರತೇ ಬಿಟ್ಟಿದ್ದಾರೆ. ಕನಿಷ್ಠ ನನಗೂ ಮನಸ್ಸಿಗೆ ಎಂಬುದನ್ನು ಅವರು ಗುರ್ತಿಸುತ್ತಿಲ್ಲ. ಪ್ರೇಮ, ಆತ್ಮೀಯತೆಯನ್ನು ಬರೀ ಸಿನಿಮಾದಲ್ಲಷ್ಟೇ ನೋಡುವಂತಾಗಿದೆ.
೧೧. ಒಮ್ಮೊಮ್ಮೆ ಬಹಳ ಕಠಿಣವಾಗಿ ವರ್ತಿಸುತ್ತಾರೆ. ಯಾವ ಕಾರಣವಿಲ್ಲದಿದ್ದರೂ ನನ್ನನ್ನು ಬಯ್ಯುತ್ತಾರೆ. ಒಮ್ಮೊಮ್ಮೆ ಆವೇಶಭರಿತರಾಗಿ ಮಾತಾಡುತ್ತಾರೆ. ನಿಜವಾಗಿ ಅವರಿಗೆ ಸಹನೆ ಅನ್ನುವುದೇ ಇಲ್ಲ.
೧೨. ಜೀವನದಲ್ಲಿ ಏನಾದ್ರು ಸಾಧಿಸೋಣ ಮುಂದುವರೆಯೋಣ ಎಂಬಚಲವೇ ನನ್ನವರಲ್ಲಿ ಇಲ್ಲ
೧೩. ಹಣವನ್ನು ದುಂದು ವೆಚ್ಚ ಮಾಡುತ್ತಾರೆ. ಯಾವುದಕ್ಕಾದರೂ ಒಂದು ನೂರು ರೂಪಾಯಿಬೇಕಾಗಿತ್ತು. ಎಂದು ಕೇಳಿದರೆ ಇಲ್ಲ ಎನ್ನುತ್ತಾರೆ. ಸಂಸಾರ ನಿಭಾಯಿಸಲು ನಾನು ಸಾಯುತ್ತಿದ್ದೇನೆ ಎಂದು ಆಗಿಂದಾಗ್ಗೆ ಹೇಳುತ್ತಿರುತ್ತಾರೆ. ಆದರೂ ಕೂಡಾ ಹಣವನ್ನು ದುಂದು ವೆಚ್ಚಮಾಡುತ್ತಾರೆ.
೧೪. ನನಗೆ ಮನೆ ಕೆಲಸದಲ್ಲಿ ಸಹಾಯ ಮಾಡದೇ ಬಿಡುವು ಇದ್ದಾಗಲೆಲ್ಲಾ ಆರಾಮವಾಗಿ ಮಲಗಿರುತ್ತಾರೆ. ಅವರ ದೃಷ್ಟಿಯಲ್ಲಿ ಹೆಂಡತಿ ಎಂದರೆ, ದುಡಿಯುವ ಯಂತ್ರ ಎಂದು ಭಾವಿಸಿದ್ದಾರೆ.
೧೫. ಬಹಳ ಸಂಕುಚಿತ ಸ್ವಭಾವ, ಅವರಿವರು ಹೇಳಿದ ಮಾತನ್ನು ನಂಬುತ್ತಾರೆ. ಹೊರಗಿನವರು ಹೇಳಿದ ಮಾತನ್ನು ಗೌರವಿಸುತ್ತಾರೆ. ಮನೆಯಾಕೆ ಹೇಳಿದ ಮಾತನ್ನು ತಿರಸ್ಕರಿಸುತ್ತಾರೆ.
೧೬. ಮನೆಯ ಅಗತ್ಯಗಳಿಗೆ ಹಣವನ್ನು ಕೊಡುವುದಿಲ್ಲ. ಆದರೆ ಮನೆಯಲ್ಲಿ ಊಟೋಪಚಾರದಲ್ಲಿ ಸ್ವಲ್ಪ ಕಡಿಮೆಯಾದ್ರೂ ನನ್ನ ಮೇಲೆ ರೇಗಾಡುತ್ತಾರೆ. ಬರುವ ಆದಾಯ ಸಾಕಾಗುವುದಿಲ್ಲ. ಯೋಜಿತ ರೀತಿಯಲ್ಲಿ ಸಂಸಾರವನ್ನು ನಿಭಾಯಿಸುವುದಿಲ್ಲ.
೧೭. ಪ್ರತಿ ವಿಷಯದಲ್ಲೂ ಅವರದೇ ನಡೆಯಬೇಕು. ಯಾವಾಗಲೂ ವಾದಿಸುತ್ತಾರೆ.
೧೮. ಪರಸ್ತ್ರೀಯರ ಬಗ್ಗೆ ಹೆಚ್ಚು ಆಸಕ್ತಿ. ನಾನು ಪಕ್ಕದಲ್ಲಿದ್ದರು ಈತ ನನ್ನನ್ನು ಗಮನಿಸದೆ, ಆ ಸ್ತ್ರೀಯರ ಅಂದ ಚೆಂದವನ್ನು ವರ್ಣಿಸುತ್ತಾರೆ. ಅದನ್ನು ಕೇಳಿದಾಗ ನನಗೆ ಮೈ ಉರಿಯುತ್ತದೆ. ನನ್ನನ್ನು ಆತ ನಿಜವಾಗಿಯೂ ಪ್ರೇಮಿಸುತ್ತಲೇ ಇಲ್ಲ ಎಂದೆನಿಸುತ್ತದೆ.
೧೯. ನನ್ನನ್ನು ಎಲ್ಲಿಗೂ ಕರೆದುಕೊಂಡು ಹೋಗುವುದಿಲ್ಲ. ಅವರೇ ಎಲ್ಲಾ ಕಡೆಯೂ ಹೋಗುತ್ತಿರುತ್ತಾರೆ.
೨೦. ಅವರಿಗೆ, ಅವರದೇ ಆದ ವ್ಯಕ್ತಿತ್ವವೇ ಇಲ್ಲ.
೨೧. ಅವರ ಅಪ್ಪ-ಅಮ್ಮಂದಿರ ಮಾತಿಗೆ ಹೆಚ್ಚು ಪ್ರಾಧಾನ್ಯತೆಯನ್ನು ಕೊಡುತ್ತಾರೆ. ನಮ್ಮ ಅತ್ತೆ, ಮಾವನ ಕಿರುಕುಳವನ್ನು ನನ್ನಿಂದ ಸಹಿಸಲಾಗುತ್ತಿಲ್ಲ. ಎಲ್ಲಾ ನನ್ನ ಪ್ರಾರಾಬ.
೨೨. ಸೆಕ್ಸ್ ಸುಖ ಬೇಕನಿಸಿದಾಗ ಬೆಡ್ ರೂಂನಲ್ಲಿ ನನ್ನ ಬಳಿ ಬಂದು ಅವರ ತೀಟೆಯನ್ನು ಮಾತ್ರ ಆತುರಾತುರವಾಗಿ ತೀರಿಸಿಕೊಳ್ಳುತ್ತಾರೆ. ಹೆಂಡತಿಗೆ ಲೈಂಗಿಕ ಸುಖ ಲಭಿಸಿದೆಯೇ ಎಂಬ ಕಾಳಜಿ ಅವರಲಿಲ್ಲ.
೨೩. ಮದುವೆಯಾಗಿ ಹತ್ತು ವರ್ಷವಾದರೂ ಒಂದು ಸೀರೆ ತಂದುಕೊಟ್ಟಿಲ್ಲ.
೨೪. ನನ್ನ ತವರಿನವರು ಮನೆಗೆ ಬಂದರೆ ಮನಸ್ಸು ಕೊಟ್ಟು ಮಾತಾಡುವುದಿಲ್ಲ.
೨೫. ನೆಂಟರಿಷ್ಟರ ಮುಂದೆ ನನ್ನನ್ನು ದೂಷಿಸದಿದ್ದರೆ ಅವರಿಗೆ ತೃಪ್ತಿ ಯಾಗುವುದಿಲ್ಲ.
ಗಂಡಂದಿರು ಗಮನಿಸಬೇಕಾದ್ದು!
ಹೆಂಡತಿಯರು ಸಾಮಾನ್ಯವಾಗಿ, ಆರೋಪಿಸುವ ಅಂಶಗಳನ್ನು ಇಲ್ಲಿ ಪಟ್ಟಿ ಮಾಡಲಾಗಿದೆ. ಇವುಗಳಲ್ಲಿ ಯಾವುದಾದರೂ ನಿಮಗೆ ಸಂಬಂಧಪಟ್ಟಿದ್ದರೆ, ನೀವು ತಿದ್ದಿಕೊಳ್ಳುವುದು ದಾಂಪತ್ಯದ ಹಿತ ದೃಷ್ಟಿಯಿಂದ ಅಗತ್ಯ. ಗಂಡನಷ್ಟೇ ಹೆಂಡತಿಯೂ ಕಷ್ಟಪಟ್ಟು ಮನೆಯಲ್ಲಿ ದುಡಿಯುತ್ತಾಳೆ ಎಂಬುದನ್ನು ಮರೆಯದಿರಿ. ಗಂಡ ಹೊರಗಡೆ ಹೋಗಿ ಅನೇಕರನ್ನು ಸಂಧಿಸಿ, ಕಷ್ಟ-ಸುಖಗಳನ್ನು ಹಂಚಿಕೊಳ್ಳುವ ಸಾಧ್ಯತೆಗಳಿವೆ. ಆದರೆ, ಹೆಂಡತಿ ಮನೆಯಲ್ಲೇ ಕೂತಿರುತ್ತಾಳೆ. ಉದ್ಯೋಗಸ್ಥ ಹೆಂಗಸರಾದರೆ, ಆಫೀಸ್ ಕೆಲಸ, ಮನೆ ಗೆಲಸವೆಂದು ಆಯಾಸಗೊಂಡಿರುತ್ತಾರೆ. ಅವರಿಗೆ ಬೇಕಾಗಿರುವುದು ಗಂಡನಿಂದ ಸ್ವಲ್ಪಮಟ್ಟಿನ ಪ್ರೀತಿ-ಪ್ರೇಮವಷ್ಟೇ! ಜೊತೆಗೆ ಆತ್ಮೀಯ ಅನುರಾಗ ಅಲ್ಲವೇ? ನೀವು ನಿಮ್ಮ ನಿಜವಾದ ಪ್ರೇಮವನ್ನು ಆಕೆಗೆ ತಿಳಿಯುವಂತೆ ಅಭಿವ್ಯಕ್ತಿಸಿದರೆ ಆಕೆಗೆ ಅತ್ಯಂತ ಸಂತೋಷವಾಗುತ್ತದೆ. ಇಲ್ಲಿ ಪಟ್ಟಿಮಾಡಿರುವ ಆರೋಪಗಳನ್ನು ಅರಿತು ತಿದ್ದಿಕೊಳ್ಳಲು ಪ್ರಯತ್ನಿಸಿ ನೋಡಿ. ಆಗ ನಿಮ್ಮ ಮನೆ ಬೃಂದಾವನವಾಗುತ್ತದೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೪. ಪತ್ನಿಯಲ್ಲಿ ಜಡತ್ವ ನಿವಾರಣೆ
ರಾಜ, ರಾಧರನ್ನು ನೋಡಿದ ಯಾರಾದ್ರು ‘ಮೇಡ್ ಫಾರ್ ಈಚ್ ಅದರ್’ ಎಂದು ಹೇಳದೆ ಇರುತ್ತಿರಲಿಲ್ಲ. ರಾಧಾ ಅಂದವಾಗಿದ್ದಳು. ಆಕೆಯ ಅಂದವನ್ನು ನೋಡಿಯೇ ರಾಜ ಲಗ್ನವಾಗಿರಬೇಕೆಂದು ಅನೇಕರು ಹೇಳುತ್ತಿದ್ದರು. ರಾಜನ ಅನೇಕ ಸ್ನೇಹಿತರು ‘ರಾಜ ಅದೃಷ್ಟವಂತ’ ಎಂದ್ಹೇಳಿ ಆನಂದ ಪಡುತ್ತಿದ್ದರು. ಆದರೆ, ಆತನ ಸ್ನೇಹಿತರಿಗೇನು ಗೊತ್ತು ರಾಜನ ಮನಸ್ಸಿನಲ್ಲಿ ಅಸಂತೃಪ್ತಿ, ಅಸಮಾಧಾನವಿದೆಯೆಂದು. ಎಷ್ಟೋ ಆಸೆ-ಆಕಾಂಕ್ಷೆಗಳಿಂದ ದಾಂಪತ್ಯ ಬದುಕಿಗೆ ಹೆಜ್ಜೆ ಇಟ್ಟ ರಾಜನಿಗೆ ನಿರಾಶೆ. ರಾಜನ ಹೆಂಡತಿ, ನಿಜವಾಗಿಯೂ ದಂತದ ಗೊಂಬೆಯಂತಿದ್ದಳು. ಆದರೆ ಆಕೆಯಲ್ಲಿ ಸ್ಪಂದನವಿರಲಿಲ್ಲ. ರಾಜ ಆಕೆಯನ್ನು ಎಷ್ಟೇ ಉದ್ರೇಕಗೊಳಿಸಿದರೂ ಪ್ರೀತಿಗೆ ಪ್ರತಿಕ್ರಿಯೆ ತೋರುತ್ತಿರಲಿಲ್ಲ. ರಾಧಳಲ್ಲಿ ಸೆಕ್ಸ್ ಬಗ್ಗೆ ಆಸಕ್ತಿಯಿರಲಿಲ್ಲ. ಆರಂಭದಲ್ಲಿ ಹೊಸತು, ಬಯ, ನಾಚಿಕೆಯಿಂದ ಆಕೆಯಲ್ಲಿ ಶೀತಲ ಭಾವನೆಯಿದೆ ಎಂದು ರಾಜ ಭಾವಿಸಿದ್ದನು. ರಾಧಾಳಲ್ಲಿ ಸೆಕ್ಸ್ ಬಗ್ಗೆ ಯಾತಕ್ಕೆ ಆಸಕ್ತಿ ಇಲ್ಲವೆಂದು ಕೆಲವು ದಿನಗಳ ನಂತರ ತಿಳಿಯಿತು.
ಜಡತ್ವ ಇರುವ ಹೆಂಡತಿಯ ಜೊತೆ ಎಷ್ಟೇ ತಾಳ್ಮೆ, ಸಹನೆಯಿಂದ ಸಂಸಾರವನ್ನು ನಿಭಾಯಿಸಿದರೂ ಗಂಡಸಿಗೆ ಸಂಕಟಕರವಾಗಿಯೇ ಇರುತ್ತದೆ. ಆತನ ಜೀವನ ನಿಸ್ಸಾರವಾಗಬಹುದು. ಅದಕ್ಕಾಗಿಯೇ ತನ್ನ ಪತ್ನಿ ಚಟುವಟಿಕೆಯಿಂದ ಇರಬೇಕೆಂದು ಅನೇಕರು ಪ್ರಯತ್ನಿಸುತ್ತಾರೆ. ಒಮ್ಮೊಮ್ಮೆ ಆಖೆಯ ಜಡತ್ವವನ್ನೇ ದೊಡ್ಡದು ಮಾಡಿ, ಆಕೆಯನ್ನು ದೂಷಿಸಿ ಮನಸ್ಸಿಗೆ ಮತ್ತಷ್ಟುಬೇಸರ ಮೂಡಿಸುತ್ತಾರೆ.
ಜಡತ್ವ, ವಿಧ ವಿಧವಾಗಿರುತ್ತದೆ. ಕೆಲವರಿಗೆ ಸೆಕ್ಸ್ ಅಂದರೆ, ಆಸಕ್ತಿಯಿರುತ್ತದೆ. ಆದರೆ, ಅವರಿಗೆ ರತಿಯಲ್ಲಿ ಸುಖಪ್ರಾಪ್ತಿ ಆಗುವುದಿಲ್ಲ. ಮದುವೆ ಆಗಿದ್ದೇವೆ. ಗಂಡನಿಗೆ ಸುಖ ಕೊಡಬೇಕು ಎಂದು ಭಾವಿಸಿ ಯಾಂತ್ರಿಕವಾಗಿ ರತಿ (ಸೆಕ್ಸ್)ಯಲ್ಲಿ ಪಾಲುಗೊಳ್ಳುತ್ತಾರೆ. ಮತ್ತೇ ಕೆಲವು ಸ್ತ್ರೀಯರಿಗೆ ಸೆಕ್ಸ್ ಎಂದರೇನೆ ಅಸಹ್ಯ, ಹಾಸಿಗೆಗೆ ಗಂಡ ಬಂದ ಕೂಡಲೇ ಪಕ್ಕಕ್ಕೆ ತಿರುಗಿ ಮಲಗಿಕೊಳ್ಳುವುದುಂಟು. ಸಮೀಪಕ್ಕೆ ಹೋದ್ರೆ, “ನನಗೆ ಇಷ್ಟವಿಲ್ಲ” ಎಂದು ದೂರದಲ್ಲೇ ಮಲಗಿಕೊಳ್ಳುತ್ತಾರೆ.
ರಾಧಾಳಲ್ಲಿ ಜಡತ್ವ ಉಂಟಾಗಲು ಕಾರಣವೇನು?
ರಾಧಾಳ ವಿಷಯವನ್ನೇ ತೆಗೆದುಕೊಂಡರೆ, ಅವರ ಕುಟುಂಬದ ವಿಷಯವೇ ಆಕೆಯಲ್ಲಿ ಜಡತ್ವ ಉಂಟಾಗಲು ಕಾರಣ. ಸಂಪ್ರದಾಯ ಸಂಸ್ಕಾರ ಎಂದ್ಹೇಳಿ ಆಕೆಯಲ್ಲಿ ಸೆಕ್ಸ್ ಬಗ್ಗೆ ಅನೇಕ ತಪ್ಪು ಅಭಿಪ್ರಾಯಗಳನ್ನುಂಟು ಮಾಡಿದ್ದಾರೆ. ಆಕೆಯ ದೃಷ್ಟಿಯಲ್ಲಿ ಗಂಡ-ಹೆಂಡತಿಯ ಲೈಂಗಿಕ ಸಂಬಂಧ ಕೇವಲ ಪಶುಪ್ರವೃತ್ತಿಗೆ ಸಂಬಂಧಿಸಿದ್ದು, ಗಂಡ-ಹೆಂಡತಿಯ ನಡುವೆ ಅನುರಾಗ, ಪ್ರೇಮ ಇರುವುದೇ ನಿಜವಾದ ದಾಂಪತ್ಯ ಜೀವನ. ಅವರ ನಡುವೆ ನೀಚಾವಾದ ಕಾಮ ಸಂಬಂಧಕ್ಕೆ ಸ್ಥಾನವಿರದು. ಅಂತಹ ಭಾವನೆಗಳನ್ನು ಮನಸ್ಸಿನಲ್ಲಿ ಕಲ್ಪಿಸಿಕೊಂಡ ರಾಧಾಳಿಗೆ ಗಂಡನನ್ನು ನೋಡಿದರೆ ಗೌರವ, ರತಿ ಕಾರ್ಯ ಎಂದರೆ ಅಸಹ್ಯ ಮಾಡಿಕೊಳ್ಳುತ್ತಾರೆ.
ಗಂಡನ ಬಗ್ಗೆ ಗೌರವವಿದ್ದುದರಿಂದ, ರತಿಯಲ್ಲಿ ಭಾಗವಹಿಸುವುದು ತಪ್ಪು. ಅದರ ಬಗ್ಗೆ ರಾಧಾಗೆ ಸ್ವಲ್ಪವು ಆಸಕ್ತಿಯಿಲ್ಲ. ಇಂತಹ ಸಂದರ್ಭದಲ್ಲಿ ರಾಜನು ಮಾಡಬೇಕಾದ್ದು ಆಕೆಯಲ್ಲಿ ಮೊದಲು ದಾಂಪತ್ಯ ಸಂಬಂಧದ ಬಗ್ಗೆ ನಂಬಿಕೆಯನ್ನುಂಟು ಮಾಡಬೇಕು. ರಾಧಾಳ ಇಷ್ಟದ ವಿರುದ್ಧ, ಅಭಿಪ್ರಾಯದ ವಿರುದ್ಧ ಆತನು ವರ್ತಿಸಬಾರದು. ರಾಜನು ಕೂಡ ಪ್ರೀತಿ ಪ್ರೇಮಕ್ಕೆ ಆತ್ಮೀಯತೆಗೆ ಹೆಚ್ಚು ಪ್ರಾಧಾನ್ಯತೆಯನ್ನು ಕೊಡುತ್ತೇನೆಂಬ ತಿಳಿವಳಿಕೆಯನ್ನು ತನ್ನ ಪತ್ನಿಯಲ್ಲಿ ಮೂಡಿಸಬೇಕು. ಯಾವಾಗ, ರಾಜನ ವರ್ತನೆ ಅನುಗುಣವಾಗಿ ಇರುತ್ತದೆಯೋ ಆಗ ರಾಧಾಳಲ್ಲೂ ಗಂಡನ ಬಗ್ಗೆ ಗೌರವ ಹೆಚ್ಚುತ್ತದೆ. ನಿಧಾನವಾಗಿ ತನ್ನನ್ನು ಅರ್ಥ ಮಾಡಿಕೊಂಡ ತನ್ನ ಗಂಡನಲ್ಲಿ ತನ್ನ ಅಭಿಪ್ರಾಯಗಳನ್ನು ಅಭಿವ್ಯಕ್ತಗೊಳಿಸುತ್ತಾಳೆ. ಆಕೆಯ ಅಭಿಪ್ರಾಯಗಳನ್ನು ಸಹಾನುಭೂತಿಯಿಂದ ಕೇಳಿ, ಅದರಲ್ಲಿನ ತಪ್ಪು ಕಲ್ಪನೆಗಳನ್ನು ನಿವಾರಿಸಿದರೆ, ರಾಧಾಳಲ್ಲಿ ಖಂಡಿತವಾಗಿಯೂ ಬದಲಾವಣೆ ಉಂಟಾಗುತ್ತದೆ. ತನ್ನ ತಪ್ಪಿನ ಅರಿವಾಗ ಆಕೆ ರತಿಯಲ್ಲಿ ಪಾಲುಗೊಲ್ಳಲು ಆಸಕ್ತಿ ತೋರುತ್ತಾಳೆ.
ಬಾಲ್ಯದಲ್ಲಿ ತಂದೆಯಿಂದ, ಮದುವೆಯಾದ ನಂತರ ಗಂಡನಿಂದ ಶಿಸ್ತಿನ ಹೆಸರಿನಲ್ಲಿ ನಿಯಂತ್ರಣ
ಶಾಲಿನ ಬೆಳೆದು ಬಂದ ಕುಟುಂಬದ ಸ್ಥಿತಿ ಬಹಳ ಗೊಂದಲಮಯವಾಗಿತ್ತು. ಅದರಲ್ಲಿ ತಂದೆ ಚಂಡಶಾಸನವನ್ನೇರುತ್ತಿದ್ದನು. ಮಕ್ಕಳ ಜೊತೆ ಪ್ರೀತಿ-ವಿಶ್ವಾಸದಿಂದ ಮಾತನಾಡುತ್ತಿರಲಿಲ್ಲ. ಅವರ ಮನಸ್ಸಿನ ಅಭಿಪ್ರಾಯವನ್ನು ವ್ಯಕ್ತಪಡಿಸಲು ಕೂಡ ಸ್ವಾತಂತ್ರ‍್ಯ ವಿರಲಿಲ್ಲ. ಏನಾದ್ರು ಮಾಡೋಣವೆಂದರೆ ತಂದೆ ಒಪ್ಪುತ್ತಿರಲಿಲ್ಲ. ಈ ರೀತಿಯ ವಾತಾವರಣದಲ್ಲಿ ಬೆಳೆದ ಶಾಲಿನಿಯ ಮನಸ್ಸು ಗೊಂದಲದಿಂದ ಕೂಡಿತ್ತು. ಏಕಾಂಗಿಯಾಗಿ ಓದು ವುದು, ಬರೆಯುವುದು ಹಾಗೂ ತನ್ನ ಕೆಲಸವನ್ನು ತಾನು ಮಾಡುವುದೇ ಅವಳ ದಿನಚರಿಯಾಗಿತ್ತು. ಯಾರಲ್ಲೂ ಮುಕ್ತವಾಗಿ ಮಾತಾಡುವಂತಿರಲಿಲ್ಲ. ಹೊರಗಡೆ ಮುಕ್ತವಾಗಿ ತಿರುಗಾಡುವಂತಿರಲಿಲ್ಲ. ಇಂತಹ ಶಾಲಿನಿಗೆ, ತಂದೆ, ಒಬ್ಬಾತನ ಜೊತೆ ಲಗ್ನ ಮಾಡಿ, ತನ್ನ ಜವಾಬ್ದಾರಿಯನ್ನು ಕಳೆದುಕೊಂಡರು. ತಂದೆಯ ಚಂಡಶಾಸನದಿಂದ ಹೊರಬಿದ್ದು ಹಾಯಾಗಿರಬಹುದೆಂದು ಶಾಲಿನಿ ಭಾವಿಸಿದ್ದಳು. ಆದರೆ ಆ ಅದೃಷ್ಟವೂ ಅವಳಿಗಿರಲಿಲ್ಲ. ಗಂಡನ ಜೊತೆ ಕೂಡ ನಿರ್ಲಿಪ್ತವಾಗಿರುತ್ತಿದ್ದಳು. ತನ್ನ ಡ್ಯೂಟಿ ಎಂದು ತಿಳಿದು ಪತಿಸೇವೆ ಮಾಡುತ್ತಿದ್ದಳೇ ಹೊರತು, ರತಿಯಲ್ಲಿ ಆಸಕ್ತಿ ತೋರುತ್ತಿರಲಿಲ್ಲ. ಎಂತಹ ಗಂಡಸಾದ್ರು ರತಿಯ ಬಗ್ಗೆ ಪತ್ನಿ ಆಸಕ್ತಿ ತೋರದಿದ್ದರೆ ಆತನಿಂದ ಅದನ್ನು ಸಹಿಸಿಕೊಳ್ಳಲಾಗುವುದಿಲ್ಲ. ಕೆಲವು ದಿನಗಳ ನಂತರ ಸಹನೆಯನ್ನು ಕೆಳೆದುಕೊಂಡ ಶಾಲಿನಿಯ ಗಂಡ ಅವಳನ್ನು ದೂಷಿಸಲು ಆರಂಭಿಸಿದನು. ತನ್ನಂತೆಯೇ ತನ್ನ ಪತ್ನಿಯೂ ಚಟುವಟಿಕೆಯಿಂದ ಇರಬೇಕೆಂದು ಶಾಲಿನಿಯ ಗಂಡ ಆದೇಶ ಮಾಡಿದನು. ಇದುವರೆವಿಗೂ ತಂದೆಯ ಕಠೋರ ನಿಯಮಗಳಿಂದ ಜೀವಿಸಿದ್ದ ಶಾಲಿನಿಗೆ. ಗಂಡನ ಆದೇಶದಿಂದ ಮತ್ತಷ್ಟು ಬೇಸರ, ಜಿಗುಪ್ಸೆ ಆಕೆಯಲ್ಲಿ ಮೂಡಿತ್ತು. ಇದರಿಂದ ಶಾಲಿನಿಯಲ್ಲಿ ರತಿಯ ಬಗ್ಗೆ ಆಸಕ್ತಿ ಉಂಟಾಗುವ ಬದಲು, ಗಂಡನ ಬಗ್ಗೆ ಅಸಹ್ಯ ಉಂಟಾಗಿ ರತಿಯಲ್ಲಿ ಮತ್ತಷ್ಟು ಜಡತ್ವ ಮೂಡಿತ್ತು ಆಕೆಯಲ್ಲಿ.
ಲೈಂಗಿಕ ಮನೋವೈದ್ಯರ, ಹಾಗೂ ವಿಜ್ಞಾನಿಗಳ ಪ್ರಕಾರ ಬಾಲ್ಯದಲ್ಲಿ, ಕಠೋರ ನಿಯಮಗಳಿಗೆ, ಆಂದೋಲನಕ್ಕೆ ಗುರಿಯಾದ ಬಾಲಕಿಯರು ಪ್ರತಿವಿಷಯದಲ್ಲೂ ನಿರ್ಲಿಪತ್ತೆಯನ್ನು, ನಿರಾಸಕ್ತಿಯನ್ನು ಬೆಳೆಸಿಕೊಳ್ಳುತ್ತಾರೆ. ಅದರಲ್ಲೇ ಅವರಿಗೆ ಆನಂದ ಲಭಿಸುತ್ತದೆ. ಅಲ್ಲದೆ ಇನ್ನೊಬ್ಬರ ಸಾನಿಧ್ಯದಲ್ಲಿ ಆಕೆಯ ಮನಸ್ಸು ಮುದುಡಿಹೋಗುತ್ತದೆ. ಯಾರೂ, ತಮ್ಮನ್ನು ಅರ್ಥ ಮಾಡಿಕೊಳ್ಳುವುದಿಲ್ಲ. ಅದರಿಂದ ಯಾರಲ್ಲೂ ಸಂಬಂಧ ಬೆಳೆಸಿಕೊಳ್ಳದಿರುವುದೇ ಸರಿಯಾದ ಪದ್ಧತಿ ಎಂದು ನಿರ್ಣಯ ಮಾಡಿಕೊಂಡಿರುತ್ತಾರೆ. ಇಂತಹ ಮಾನಸಿಕ ಪರಿಸ್ಥಿತಿಯಿಂದ ದಾಂಪತ್ಯ ಜೀವನ ಕೂಡ ಒಂಟಿತನವನ್ನು ಬಯಸುತ್ತದೆ. ಮುಕ್ತ ಮನಸ್ಸಿನಿಂದ ವ್ಯವಹರಿಸುವುದಿಲ್ಲ. ಅಂತಹ ಸಂದರ್ಭದಲ್ಲಿ ಯಾರಾದರೂ ತಮ್ಮನ್ನು ನಿಂದಿಸಿದರೆ, ತಮ್ಮ ಭಾವನೆಯೇ ನಿಜ, ತಮ್ಮ ನಿರ್ಣಯವೇ ಸರಿಯಾದದ್ದು ಎಂದು ಒಂದು ನಿರ್ಣಯಕ್ಕೆ ಬರುತ್ತಾರೆ. ಅದು ಸೆಕ್ಸ್ ಬಗ್ಗೆ ಬಡತ್ವವನ್ನು ಹೆಚ್ಚು ಮಾಡುತ್ತದೆ.
ಶಾಲಿನಿಯಂತಹ ಮಾನಸಿಕ ಪರಿಸ್ಥಿತಿಯನ್ನು ಹೊಂದಿರುವವರ ಜೊತೆ ದಾಂಪತ್ಯ ಜೀವನವನ್ನು ಸಾಗಿಸಲು ಇಚ್ಛಿಸುವ ಪುರುಷರು ಮೊದಲು ಅಂತಹವರು ಮನಸ್ಸಿನಲ್ಲಿ ಭದ್ರತೆಯನ್ನು ಮೂಡಿಸಬೇಕು. ಆ ಸ್ತ್ರೀಯ ಮನೋಭಾವಕ್ಕೆ ತಮ್ಮ ಮನಸ್ಸಿನಲ್ಲಿ ಪೂರ್ತಿ ಸಹಾನುಭೂತಿ ಇದೆಯೆಂದು ತಾವು ಅವರನ್ನು ಸರಿಯಾಗಿ ಅರ್ಥ ಮಾಡಿಕೊಳ್ಳಬಲ್ಲೆವೆಂದು ತಿಳಿಯುವಂತೆ ವ್ಯವಹರಿಸಬೇಕು. ಇದುವರೆವಿಗೂ ಅವರ ಮನಸ್ಸಿನಲ್ಲಿದ್ದ ಭಾವನೆ ಗಳನ್ನು ಪ್ರೋತ್ಸಾಹಿಸುತ್ತೇವೆಂದು ಆಶ್ವಾಸನೆ ಮೀಯಬೇಕು. ಇದರಿಂದ ಅವರಲ್ಲಿ ಭದ್ರತೆ ಏರ್ಪಡುತ್ತದೆ, ಮನಸ್ಸು ಬಿಚ್ಚಿಕೊಳ್ಳುತ್ತದೆ. ನಿಧಾನವಾಗಿ ಗಂಡನ ಸಾಮೀಪ್ಯಕ್ಕೆ ಸರಿಯುತ್ತಾರೆ. ತನ್ನನ್ನು ಅರ್ಥ ಮಾಡಿಕೊಂಡ ಗಂಡನ ಬಗ್ಗೆ ಪ್ರೀತಿ-ವಿಶ್ವಾಸ ಮೂಡುತ್ತದೆ. ತಮ್ಮ ಸರ್ವಸ್ವವನ್ನು ಅರ್ಪಿಸಿ, ಅವರ ಸಾನಿಧ್ಯದಲ್ಲಿ ಅಮಿತವಾದ ಆನಂದ, ಸುಖವನ್ನು ಹೊಂದುತ್ತಾರೆ. ನಿಧಾನವಾಗಿ ಒಂಟಿತನದಿಂದ ಹೊರಬಂದು ಗಂಡನ ಜೊತೆ ಹಾಯಾಗಿರಲು ಇಚ್ಛಿಸುತ್ತಾರೆ. ಪತ್ನಿ ಬದಲಾಗುತ್ತಿರುವ ಸಂದರ್ಭದಲ್ಲಿ ಆಕಸ್ಮಿಕವಾಗಿ ನಿಂದಿಸಿದರೆ ಆಕೆ ನೊಂದುಕೊಂಡು ಪುನಃ ಜಡತ್ವದ ದಾರಿಯನ್ನೇ ತುಳಿಯುತ್ತಾಳೆ. ಒರಟಾದ ಗಂಡನ ಜೊತೆ ಇರುವ ಬದಲು ಒಂಟಿತನವೇ ವಾಸಿ ಎಂದು ಅಂತರ್ಮುಖಿಗಳಾಗುತ್ತಾರೆ.
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೫. ಪ್ರೀತಿ-ನೀತಿ
ಪ್ರೀತಿ-ನೀತಿ ಅವಿಭಾಜ್ಯ ಅಂಗ ಆರೋಗ್ಯಕರವಾಗಿ ಪ್ರೀತಿಸುವುದು ಎಂದರೆ, ಆರೋಗ್ಯಕರ ಜೀವಿಸುವುದು ಎಂದರ್ಥ.
ಪಂಚೇಂದ್ರೀಯಗಳ ಕಾವ್ಯ ಪ್ರೀತಿ
ಲೆವಿನ್ ಎಂ.ಟೆರ್ಮಾನ್ ಎಂಬ ಮನೋವಿಜ್ಞಾನಿ ದಂಪತಿಗಳ ಬಗ್ಗೆ ನಡೆಸಿದ ಅಧ್ಯಯನದಿಂದ ಆಯ್ದ ಮುಖ್ಯಾಂಶಗಳು.
ಸಂತೋಷ ಮತ್ತು ಅಸಂತೋಷದ ಹೆಂಡತಿಯರು:
ಸಂತೋಷವುಳ್ಳ ಹೆಂಡತಿಯ ಪ್ರವೃತ್ತಿ ಕರುಣೆಯಿಂದ ಕೂಡಿರುವುದಲ್ಲದೆ, ಉತ್ತಮ ರೀತಿಯ ಸಹಕಾರ ಮನೋಭಾವನೆಯನ್ನು ಹೊಂದಿರುತ್ತದೆ. ಆರೈಕೆಯ ಚಟುವಟಿಕೆಯಲ್ಲಿ ಆಸಕ್ತಿಯುಳ್ಳವರಾಗಿರುತ್ತಾರೆ. ಅಲ್ಲದೆ, ಅವಲಂಬಿತರು ದುರ್ಬಲರ ಸೇವೆ ಮಾಡಲು ಇಷ್ಟವುಳ್ಳವರಾಗಿರುತ್ತಾರೆ. ತಮ್ಮ ಕೆಲಸ-ಕಾರ್ಯಗಳನ್ನು ವ್ಯವಸ್ಥಿತವಾಗಿ ನಿರ್ವಹಿಸುತ್ತಾರೆ. ಹಣವನ್ನು ದುಂದು ವೆಚ್ಚ ಮಾಡುವುದಿಲ್ಲ. ಜೀವನದಲ್ಲಿ ಆಶಾಭಾವನೆಯನ್ನು ಸುತ್ತು ಜೀವನ ಪ್ರೀತಿಯನ್ನು ಹೊಂದಿರುತ್ತಾರೆ.
ಅಸಂತೋಷವುಳ್ಳ ಪತ್ನಿಯರು ಮೂಡಿಯಾಗಿರುವುದಲ್ಲದೆ, ಕೀಳರಿಮೆಯ ಭಾವನೆಗಳನ್ನು ಹೊಂದಿರುತ್ತಾರೆ. ಕೆರಳಿಕೆಯನ್ನು ಹೊಂದಿರುವುದಲ್ಲದೆ, ಸರ್ವಾಧಿಕಾರಿತನವನ್ನು ತೋರುತ್ತಾರೆ. ಸಾಮಾಜಿಕ ಜೀವನದಲ್ಲಿ ಚಿಂತಾಪರರಾಗಿರುತ್ತಾರೆ. ಕಲ್ಯಾಣಕಾರಿ ಚಟುವಟಿಕೆಗಳ ಬಗ್ಗೆ ಆಸಕ್ತಿಯಿರುವುದಿಲ್ಲ. ಪರಸ್ಥಳದಲ್ಲಿ ತನ್ನ ಗಂಡನಿದ್ದರೂ ಪತ್ರ ವ್ಯವಹಾರ ಮಾಡಲು ಕೂಡ ಆಸಕ್ತಿ ತೋರುವುದಿಲ್ಲ. ತೊಂದರೆ, ಸಮಸ್ಯೆಗಳು ಉಂಟಾದರೆ, ಹಿರಿಯರ ಅಥವಾ ಅನುಭವಿಗಳ ಸಲಹೆಯನ್ನು ಪಡೆಯದೆ ಏಕಾಂಗಿಯಾಗಿಯೇ ತಮ್ಮ ನಿರ್ಧಾರಗಳನ್ನು ಕೈಗೊಳ್ಳುತ್ತಾರೆ. ಸಂತೋಷವುಳ್ಳ ಹೆಂಡತಿ, ತಮ್ಮ ತೊಂದರೆ, ಸಮಸ್ಯೆಗಳನ್ನು ಆತ್ಮೀಯರೊಂದಿಗೆ ತಿಳಿಸಿ ಸೂಕ್ತ ಪರಿಹಾರ ಕಂಡುಕೊಳ್ಳುತ್ತಾರೆ.
ಸಂತೋಷ ಮತ್ತು ಅಸಂತೋಷದ ಗಂಡಂದಿರು
ಸಂತೋಷವುಳ್ಳ ಗಂಡಂದಿರು, ಸಹಕಾರ ಮನೋಭಾವನೆಯನ್ನು ಹೊಂದಿರುತ್ತಾರೆ. ತಮ್ಮ ಸಹೋದ್ಯೋಗಿಗಳೊಡನೆ ಹೊಂದಿಕೊಂಡುಹೋಗುತ್ತಾರೆ. ಸ್ತ್ರೀಯರು ಕೂಡ ಪುರುಷರಷ್ಟೇ ಸಮಾನರೆಂದು ನಂಬುತ್ತಾರೆ. ಕುಟುಂಬವನ್ನು ಜವಾಬ್ದಾರಿಯುತವಾಗಿ ನಿರ್ವಹಿಸುತ್ತಾರೆ. ದುಂದ ವೆಚ್ಚ ಮಾಡದೆ ಹಣವನ್ನುಉಳಿಸುತ್ತಾರೆ. ಧಾರ್ಮಿಕ ಆಚರಣೆಗಳ ಬಗ್ಗೆ ಆಸಕ್ತಿಯನ್ನು ಹೊಂದಿರುತ್ತಾರೆ. ಅಲ್ಲದೆ ಲೈಂಗಿಕತೆಯ ಬಗೆಗೆ, ಸಮಾಜದಲ್ಲಿರುವ ನಿಯಮ-ನಿಬಂಧನೆಗಳನ್ನು ಅನುಸರಿಸುವುದಿಲ್ಲದೆ ಗೌರವಿಸುತ್ತಾರೆ.
ಅಸಂತೋಷವುಳ್ಳ ಗಂಡಂದಿರು, ಮೂಡಿಯಾಗಿರುವುದಲ್ಲದೆ, ಕೀಳರಿಮೆಯ ಭಾವನೆಗಳನ್ನು ಹೊಂದಿರುತ್ತಾರೆ. ಇತರರು ಉತ್ತಮ ಅಭಿಪ್ರಾಯಗಳನ್ನು ನೀಡಿದರು ಒಪ್ಪುವುದಿಲ್ಲ. ತಮ್ಮ ಕೆಲಸ, ಕಾರ್ಯಗಳಲ್ಲಿ ಕ್ರಮಬದ್ಧತೆಯಿರುವುದಿಲ್ಲ. ದುಂದುವೆಚ್ಚಮಾಡುತ್ತಾರೆ. ಜೂಜಾಟದ ಬಗ್ಗೆ ಹೆಚ್ಚು ಆಸಕ್ತಿಯನ್ನು ತಳೆದಿರುತ್ತಾರೆ. ಅಸಂತೋಷದ ಪತ್ನಿಯರಂತೆ ಉಪಯೋಗಕಾರಿಯಲ್ಲದ ಆಲೋಚನೆಗಳಲ್ಲಿ ತೊಡಗಿರುತ್ತಾರೆ. ಆತ್ಮ ವಿಶ್ವಾಸವಿರುವುದಿಲ್ಲ. ಅಲ್ಲದೇ ಸಂತೋಷವುಳ್ಳ ಪುರುಷರಂತೆ ಆಶಾಭಾವನೆಯನ್ನು ಹೊಂದಿರುವುದಿಲ್ಲ.
ವೈವಾಹಿಕ ಜೀವನದಲ್ಲಿ ಲೈಂಗಿಕತೆ
ವೈವಾಹಿಕ ಜೀವನದಲ್ಲಿ ಲೈಂಗಿಕತೆ, ಗಂಡ-ಹೆಂಡತಿಯರಿಬ್ಬರ ವರ್ತನೆಯನ್ನು ಅವಲಂಬಿಸಿರುತ್ತದೆ. ಪ್ರತಿಯೊಬ್ಬ ಸಂಗಾತಿಯ ಪ್ರತಿಕ್ರಿಯೆ ಪರಸ್ಪರ ಮೂಡ್‌ನ್ನು ಅವಲಂಬಿಸಿ ವ್ಯತ್ಯಾಸಗೊಂಡಿರುತ್ತದೆ. ಇದರಲ್ಲಿ ದಂಪತಿಗಳಿಬ್ಬರ ಶಾರೀರಿಕ ಮತ್ತು ಮಾನಸಿಕ ಆರೋಗ್ಯದ ಸ್ಥಿತಿ ಚೆನ್ನಾಗಿದ್ದು, ಆರೋಗ್ಯಕರ ಲೈಂಗಿಕ ತಂತ್ರಗಳ ಬಗ್ಗೆ ಜ್ಞಾನವಿದ್ದರೆ, ಮಾನಸಿಕ ಸ್ಥಿತಿ ಉತ್ತಮರೀತಿಯಲ್ಲಿ ಜೊತೆಗೂಡಿದ್ದರೆ, ದಂಪತಿಗಳಿಬ್ಬರು ಲೈಂಗಿಕ ಕ್ರಿಯೆಯನ್ನು ಸಂತೋಷದಿಂದ ಅನುಭವಿಸಲು ಸಾಧ್ಯವಾಗುತ್ತದೆ.
ಸಹಪ್ರವರ್ತನೆಯ ಅಸ್ತಿತ್ವ ಉಂಟಾಗಬೇಕಾದರೆ, ದಂಪತಿಗಳಿಬ್ಬರು ಲೈಂಗಿಕ ಕ್ರಿಯೆಗೆ ಸ್ವಲ್ಪಮಟ್ಟಿಗಾದರೂ ತಮ್ಮದೇ ಆದ ಕಾಣಿಕೆಯನ್ನು ಸೇರ್ಪಡೆ ಮಾಡಿದರೆ ಮಾತ್ರ ಸಾಧ್ಯವೇ ಹೊರತು ಬರೀ ಅರ್ಪಿಸಿಕೊಂಡ ಮಾತ್ರಕ್ಕೆ ಸಾಧ್ಯವಾಗುವುದಿಲ್ಲ.
ದಂಪತಿಗಳಿಬ್ಬರಲ್ಲೂ ಪ್ರೀತಿಯ ಮೂಡ್ ಇಲ್ಲದಿದ್ದರೂ ಉದ್ವೇಗ (ಟೆನ್‌ಷನ್) ವನ್ನು ಪರಿಹರಿಸಿಕೊಳ್ಳಲು ಸೆಕ್ಸನ್ನು ಉಪಯೋಗಿಸಿಕೊಂಡರೆ ರಿಲೀಫ್ ಸಿಕ್ಕರೂ, ಪೂರ್ಣತೆಯನ್ನು ಹೊಂದಲಾಗುವುದಿಲ್ಲ! ಒಂದು ರೀತಿಯ ನಿರಾಶೆ ಉಂಟಾಗಬಹುದು!
ಗಂಸು, ಲೈಂಗಿಕ ಕ್ರಿಯೆಯಲ್ಲಿ ತೊಡಗಬೇಕಾದರೆ, ಆತನ ಜನನೇಂದ್ರಿಯ ಉದ್ರೇಕಗೊಂಡಿರುವುದು ಅಗತ್ಯ. ಆತನಿಗೆ ಸೆಕ್ಸ್ ಬಗ್ಗೆ, ಆಸಕ್ತಿ ಇಲ್ಲದಿದ್ದರೆ, ಅಥವಾ ಲೈಂಗಿಕ ಭಯವಿದ್ದರೆ ಆತನಲ್ಲಿ ಉದ್ರೇಕ ಉಂಟಾಗುವುದಿಲ್ಲ. ಹೆಣ್ಣಿನಲ್ಲಿ ಲೈಂಗಿಕ ಪ್ರತಿಕ್ರಿಯೆಗೆ ಆಕೆಯ ಮನಸ್ಸು ದೇಹ ಒಪ್ಪಿಕೊಂಡರೆ ಮಾತ್ರ ಉದ್ರೇಕ ಸ್ಥಿತಿ ಉಂಟಾಗಲು ಸಾಧ್ಯ. ಅಲ್ಲದೆ ಗಂಡನಿಂದ ಕಾಮೋತ್ತೇಜನ ಕ್ರಿಯೆ ಸುಮಧುರವಾಗಿ ನಡೆಯುವುದು ಬಹಳ ಅಗತ್ಯ!
ವಿಕೃತವರ್ತನೆ
ಟೆಲಿಫೋನ್ ಸ್ಕಟಾಲೊಜಿ ಎಂದರೆ, ವಿಕೃತ ಕಾಮಿಗಳು ಹೆಣ್ಣಿನೊಡನೆ ಅಶ್ಲೀಲ, ಹೊಲಸುಗಳ ಸಂಭಾಷಣೆ ನಡೆಸುವುದು ಎಂದರ್ಥ. ತಮಗಿಷ್ಟವಾದ ಮಹಿಳೆಯರ ಟೆಲಿಫೋನ್ ನಂಬರನ್ನು ಪತ್ತೆ ಮಾಡಿ, ಅವರ ಧ್ವನಿ ಫೋನ್‌ನಲ್ಲಿ ಕೇಳಿ ಬಂದ ಕೂಡಲೇ ಆಶ್ಲೀಲ ಮಾತಾಡುತ್ತಾರೆ. ಇದು ವಿಕೃತಕಾಮದ ಒಂದು ವಿಧಾನ! ಇಂತಹವರನ್ನು ಪತ್ತೆ ಮಾಡಿ ಮನೋವೈದ್ಯರಲ್ಲಿ ತೋರಿಸಬೇಕು. ಇಲ್ಲವಾದರೆ ಎಷ್ಟೋ ಮಹಿಳೆಯರ ಮನಸ್ಸನ್ನು ಹಾಳು ಮಾಡುತ್ತಾರೆ.
ನವ–ವಧುವರರು ಹನಿಮೂನ್ ಹೋಗಬೇಕೆ?
ಹನಿಮೂನ್ ಅಥವಾ ಮಧುಚಂದ್ರ, ಅನವಶ್ಯಕ, ವ್ಯರ್ಥ, ದುಂದು ವೆಚ್ಚ ಮತ್ತು ಕೃತಕ ಅಲ್ಲದೆ, ವೈವಾಹಿಕ ಜೀವನವನ್ನು ತಪ್ಪು ದಾರಿಯಿಂದ ಆರಂಭಿಸಿದಂತಾಗುತ್ತದೆ ಎಂದು ಕೆಲವು ವೈವಾಹಿಕ ಸಮಾಲೋಚಕರು ಅಭಿಪ್ರಾಯಪಡುತ್ತಾರೆ.
ಇಬ್ಬರು ತಾರುಣ್ಯರು ವಧುವರರಿಗೆ ಹನಿಮೂನ್ ನಡೆಸಲು ಸೂಕ್ತ ಸ್ಥಳವೆಂದರೆ ಮನೆಯಲ್ಲಿನ ಏಕಾಂತತೆಯನ್ನು ಹೊಂದಿರುವ ಕೊಠಡಿಯೇ ಆಗಿರುತ್ತದೆ. ಈ ಏಕಾಂತ ಸ್ಥಳದಲ್ಲಿಯೇ, ನವ-ವಧುವರರು ಒಟ್ಟು ಗೂಡಿ ಪ್ರಣಯ ಪ್ರಯೋಗಗಳನ್ನುನಿರ್ವಹಿಸಬಹುದು. ಹೋಟೆಲ್‌ನಲ್ಲಿ ರೂಂ ಮಾಡಿ, ಹನಿಮೂನ್‌ನನ್ನು ಅನುಭವಿಸುವುದು ಅಸಹಜದ ಸ್ಥಿತಿಯಾಗಿ ಇರುತ್ತದೆ. ಅಲ್ಲದೆ ಅಲ್ಲಿನ ವಾತಾವರಣ ಪ್ರತಿಬಂಧಕವನ್ನು ಹೇರುವುದರಿಂದ, ನವ ವಧು-ವರರು ಪರಸ್ಪರ ಮುಕ್ತವಾಗಿ ಕೂತು ಮಾತಾಡಲು ಓಡಾಡಲು ತೊಡಕನ್ನುಮೂಡಿಸುತ್ತದೆ.
ಅಪರಿಚಿತ ಜಾಗದಲ್ಲಿ, ನಿಜವಾದ ಪ್ರೀತಿ, ಪ್ರೇಮ ಪ್ರಣಯ ನಿರ್ವಹಣೆಗೆ ಅಡ್ಡಿ ಆತಂಕ ಉಂಟಾಗುವುದಲ್ಲದೆ, ಪರಸ್ಪರ ಗಂಡು, ಹೆಣ್ಣು ಹೊಂದಾಣಿಕೆ ಮಾಡಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಆದುದರಿಂದ ಹನಿಮೂನ್‌ಗೆ ಸೂಕ್ತ ಸ್ಥಳವೆಂದರೆ ಕೌಟುಂಬಿಕ ಸಹಜ ಪರಿಸರವನ್ನು ಪಡೆದಿರುವ, ಮನೆಯ ಏಕಾಂತವಾದ ಸ್ಥಳ. ಒಮ್ಮೊಮ್ಮೆ ಹೋಟೆಲ್‌ಗಳಲ್ಲಿ ವಿಕೃತ ಕಾಮಿಗಳಿಂದ ಅಡಚಣೆಯೂ ಸಂಭವಿಸಬಹುದು.
ಕೆಲವೊಮ್ಮೆ ಹೋಟೆಲ್‌ಗಳಲ್ಲಿ ವಸತಿ ಸೌಕರ್ಯವನ್ನು ಏರ್ಪಡಿಸಿಕೊಂಡು, ಹನಿಮೂನ್‌ಗೆ ಸಿದ್ದತೆ ಮಾಡಿಕೊಂಡಿದ್ದಾಗ, ಕೆಲವು ಗಂಡಂದಿರು ಇಸ್ಪೀಟ್ ಆಡಲು ಅಥವಾ ಕುಡಿತರ ಚಟವಿರುವ ಗಂಡಂದಿರು ಕುಡಿಯಲು ಹೋಗಿ ನವವಧುವಿನಲ್ಲಿ ಗಾಬರಿ, ಭಯ ಕಳವಳ ಮೂಡಿಸುವುದುಂಟು!
ಒಬ್ಬಾಕೆ ಹೀಗೆನ್ನುತ್ತಾಳೆ: “ನಾವು ಹನಿಮೂನ್‌ಗೆ ಅಂತ ಊಟಿಗೆ ಹೋದೆವು. ನನ್ನ ಗಂಡ ಹೋಟೆಲ್‌ವೊಂದರಲ್ಲಿ ನನ್ನನ್ನು ಕೂಡಿಸಿ ಹೋದವರು ಬೆಳಗಿನ ಜಾವ ೫ ಗಂಟೆಗೆ ರೂಮ್ ಬಾಗಿಲು ತಟ್ಟಿದರು ನನಗೆ ಯಾತಕ್ಕಾಗಿ ಹನಿಮೂನ್‌ಗೆ ಬಂದೆವೂ ಅಂತ ಬಹಳ ಬೇಸರವಾಯ್ತು.”
ಇನ್ನೊಬ್ಬಾಕೆ ಹೀಗೆನ್ನುತ್ತಾಳೆ: “ನಾನು ನನ್ನ ಗಂಡನ ಜೊತೆ ಹನಿಮೂನ್‌ಗೆ ಅಂತ ಗೋವಾಗೆ ಹೋದೆನು. ನನ್ನ ಗಂಡ ಫ್ರೆಂಡನ್ನು ನೋಡಿ ಬರುತ್ತೇನೆಂದು ಹೇಳಿ ಹೋದವರು ಇಡೀ ರಾತ್ರಿ ಬರದೇ ನನ್ನನ್ನು ಏಕಾಂಗಿ ಬಿಟ್ಟು ಬೇಸರ ಮೂಡಿಸಿದ್ರು” ಎಂದು ತಿಳಿಸಿದ್ದಾರೆ.
ಈಗ ಯೋಚಿಸಿ, ಹನಿಮೂನ್‌ಗೆ ಮನೆಯ ಏಕಾಂತದ ಪರಿಸರ ಉತ್ತಮವೋ, ಹೋಟೆಲ್ ಪರಿಸರ ಉತ್ತಮವೋ!!
* * *
ಫ್ರಿಜಿಡಿಟಿ – ಸ್ತ್ರೀಮನಸ್ಸು ಮತ್ತು ಲೈಂಗಿಕತೆ : ೧೬. ಸ್ತ್ರೀ ಲೈಂಗಿಕತೆಯಲ್ಲಿ ಸುಖ ಹೊಂದದಿರಲು ಕಾರಣವೇನು?
ಕೆಲವು ಸ್ತ್ರೀಯರು ಅನೇಕ ದಿನಗಳಿಂದ ಲೈಂಗಿಕತೆಯಲ್ಲಿ ಪಾಲ್ಗೊಳ್ಳುತ್ತಿದ್ದರೂ ಅದರಲ್ಲಿನ ಆನಂದವನ್ನು ಥ್ರಿಲ್‌ನ್ನು ಹೊಂದಿರುವುದಿಲ್ಲ. ಸೆಕ್ಸ್‌ನಲ್ಲಿ ಯಾಂತ್ರಿಕವಾಗಿ ಪಾಲ್ಗೊಳ್ಳುತ್ತಾರೆಯೇ ಹೊರತು ಅದರಿಂದ ಸುಖ ಸಿಗುವುದಿಲ್ಲ. ಇದನ್ನು ಭಾವಪ್ರಾಪ್ತಿ ಕೊರತೆ ಎನ್ನುತ್ತಾರೆ.
ಸೆಕ್ಸ್‌ನಲ್ಲಿ ಥ್ರಿಲ್ ಎನ್ನುವುದು ಒಂದು ಅನಿರ್ವಚನೀಯಾದ ಅನುಭೂತಿ. ಆ ಸಮಯದಲ್ಲಿ ಯೋನಿಯಲ್ಲಿನ ಸ್ನಾಯುಗಳೆಲ್ಲ ರಿಲ್ಯಾಕ್ಸ್ ಆಗುತ್ತವೆ.
ಶರೀರದಲ್ಲಿನ ಸ್ನಾಯುಗಳೆಲ್ಲ ಗಟ್ಟಿಯಾಗಿ ಬಿಗಿದುಕೊಂಡು ಒಂದೇ ಬಾರಿಗೆ ಸಡಿಲಗೊಳ್ಳುತ್ತವೆ. ನರಗಳೆಲ್ಲ ಲವಲವಿಕೆಯಿಂದ ಕೂಡಿರುತ್ತವೆ. ಆ ಅನುಭೂತಿ ಮಧುರಾತ್ರಿ ಮಧುರವಾಗಿ ಮನಸ್ಸನ್ನು ತುಂಬಿಕೊಂಡು ಥ್ರಿಲ್ಲನ್ನುಂಟು ಮಾಡುತ್ತದೆ.
ಸೆಕ್ಸ್‌ನಲ್ಲಿ ಉಂಟಾಗುವ ಥ್ರಿಲ್ ಕೇವಲ ಶಾರೀರಕವೇ ಅಲ್ಲದೆ, ಮಾನಸಿಕವಾದುದೂ ಆಗಿರುತ್ತದೆ. ಶರೀರ ಮತ್ತು ಮನಸ್ಸು ಮೇಳೈಸಿದಾಗ ಮಾತ್ರವೇ ಮಧುರವಾದ ಅನುಭವ ಉಂಟಾಗುತ್ತದೆ. ಆದುದರಿಂದ ಸೆಕ್ಸ್‌ನಲ್ಲಿ ಥ್ರಿಲ್ ಹೊಂದಲು ಮೊದಲು ಮನಸ್ಸು ಸಿದ್ಧಗೊಳ್ಳಬೇಕು. ಅಷ್ಟೇ ಹೊರತು ಗಂಡ ಲೈಂಗಿಕತೆಯಲ್ಲಿ ಪಾಲ್ಗೊಂಡ ಮಾತ್ರಕ್ಕೆ ಥ್ರಿಲ್ ಲಭಿಸದೇ ಇರಬಹುದು.
ಸ್ತ್ರೀಯೂ ಸಹ ಸೆಕ್ಸ್‌ನಲ್ಲಿ ಥ್ರಿಲ್ ಹೊಂದಲು ತನ್ನ ಮನಸ್ಸನ್ನು ಶೃತಿ ಮಾಡಿಕೊಳ್ಳಬೇಕು. ಎಷ್ಟೋ ಸ್ತ್ರೀಯರಿಗೆ ಮನಸ್ಸನ್ನು ಹೇಗೆ ಶೃತಿ ಮಾಡಿಕೊಳ್ಳಬೇಕೆಂದು ತಿಳಿಯದೇ ಇರುವುದರಿಂದಲೇ ಅವರು ಭಾವಪ್ರಾಪ್ತಿಯನ್ನು ಗಳಿಸಲಾಗುವುದಿಲ್ಲ.
ಸೆಕ್ಸ್‌ನಲ್ಲಿ ಥ್ರಿಲ್ ಉಂಟಾಗಲು ಮನಸ್ಸು ಎಷ್ಟುಮುಖ್ಯವೋ, ಸ್ತ್ರೀಯರಲ್ಲಿ ಬಿಡುಗಡೆಗೊಳ್ಳುವ ಹಾರ್ಮೋನ್‌ಗಳ ಪಾತ್ರವು ಅಷ್ಟೇ ಮುಖ್ಯವಾಗಿರುತ್ತದೆ. ಸ್ತ್ರೀಯರಲ್ಲಿ ಬಿಡುಗಡೆಗೊಳ್ಳುವ ಈಸ್ಟ್ರೋಜನ್ ಹಾರ್ಮೋನ್ ಸೆಕ್ಸ್‌ಸ್ಪಂದನ ಉಂಟಾಗಲು ಹೆಚ್ಚಿನ ಮಟ್ಟಿಗೆ ಕಾರಣವಾಗಿರುತ್ತದೆ.
ಕೆಲವು ಸ್ತ್ರೀಯರಲ್ಲಿ ಪ್ರೊಲಾಕ್ಟಿನ್ ಹಾರ್ಮೋನ್ ಹೆಚ್ಚಿನ ಪ್ರಮಾಣದಲ್ಲಿರುತ್ತದೆ. ಪ್ರೊಲಾಕ್ಟಿನ್ ಹಾರ್ಮೋನ್ ಹೆಚ್ಚಾಗಿ ಬಿಡುಗಡೆ ಗೊಳ್ಳುವವರಲ್ಲಿ ಸೆಕ್ಸ್ ಅನುಭೂತಿ ಕಡಿಮೆಯಿರಬಹುದು.
ಪ್ರೊಜೆಸ್ಟಿರೋನ್ ಹಾರ್ಮೋನ್ ಹಂತ ಹೆಚ್ಚಾಗಿದ್ದಾಗ ಸಹ ಸೆಕ್ಸ್ ಅನುಭೂತಿ ಕಡಿಮೆಯಾಗಿ ತೋರಬಹುದು. ಥೈರಾಯಿಡ್ ಹಾರ್ಮೋನ್ ಕಡಿಮೆಯಿದ್ದಾಗ ಸಹ ಸೆಕ್ಸ್‌ನಲ್ಲಿ ಆಸಕ್ತಿ ಕಡಿಮೆಗೊಳ್ಳಬಹುದು. ಸೆಕ್ಸ್ ಅನುಭೂತಿ ಅಷ್ಟಾಗಿ ಇಲ್ಲದೆ ಇರಬಹುದು.
ದೀರ್ಘಕಾಲದ ವ್ಯಾಧಿಗಳಿದ್ದಾಗ ಮನುಷ್ಯನಲ್ಲಿ ನಿಶ್ಯಕ್ತಿಯಿರುತ್ತದೆ ಯಾದ್ದರಿಂದ ಸೆಕ್ಸ್‌ನಲ್ಲಿ ಪಾಲ್ಗೊಂಡರೂ ಥ್ರಿಲ್ ಲಭಿಸದೆ ಇರಬಹುದು.ಹೆಚ್ಚು ರಕ್ತಹೀನತೆ ಇರುವವರು ಸಹ ಸೆಕ್ಸ್‌ನಲ್ಲಿ ಥ್ರಿಲ್ ಹೊಂದದೆ ಆಯಾಸಗೊಳ್ಳುತ್ತಾರೆ.
ಸ್ತ್ರೀಯರ ಮನಸ್ಸತ್ವ ಆಕೆ ಸೆಕ್ಸ್‌ನಲ್ಲಿ ಥ್ರಿಲ್ ಹೊಂದದೆ ಇರುವುದಕ್ಕೆ ಮುಖ್ಯ ಕಾರಣವಾಗಿರುತ್ತದೆ. ಕೆಲವು ಸ್ತ್ರೀಯರಲ್ಲಿ ಸೆಕ್ಸ್ ಸಂಬಂಧದ ಬಗ್ಗೆ ನೀಚವಾದ ಅಭಿಪ್ರಾಯವಿರುತ್ತದೆ. ಅಲ್ಲಲ್ಲೆ, ಸೆಕ್ಸ್ ಕುರಿತು ಆಲೋಚಿಸುವುದು ಸಹ ತಪ್ಪು ಎನ್ನುವ ಭಾವನೆಯಿರುತ್ತದೆ.
ಅದಕ್ಕೆ ತಕ್ಕಂತೆ ಬಾಲ್ಯದಿಂದಲೂ ಹಿರಿಯರು ಸೆಕ್ಸ್ ಬಗ್ಗೆ ಮಾತಾಡದಂತೆ, ಸೆಕ್ಸ್ ವಿಷಯ ತಿಳಿದುಕೊಳ್ಳದಂತೆ ನಿಷೇಧವಿಧಿಸಿರುತ್ತಾರೆ. ಅದರಿಂದಾಗಿ, ಮನಸ್ಸಿನಲ್ಲಿ ಸೆಕ್ಸ್ ಆಲೋಚನೆಗಳು ಬಾರದಂತೆ ಸಂಯಮವನ್ನು ವಹಿಸುತ್ತಾರೆ.
ಹಾಗೆಯೇ ಮನಸ್ಸಿನಲ್ಲಿ ಮಾಡಿದ ತಪ್ಪು ಅಭಿಪ್ರಾಯಗಳೂ ಮದುವೆ ಯಾದ ನಂತರ ಉಳಿದುಬಿಡುತ್ತದೆ. ಇದರಿಂದಾಗಿ ಆಖೆ ಭಾವಪ್ರಾಪ್ತಿ ಹೊಂದಲು ಆಡಚಣೆ ಉಂಟಾಗುತ್ತದೆ.
ಹೆಚ್ಚು ಮಂದಿ ಗಂಡದಿರು ನೇರವಾಗಿ ಲೈಂಗಿಕತೆಯಲ್ಲಿ ಪಾಲ್ಗೊಂಡು ವೀರ್ಯವನ್ನು ವಿಸರ್ಜಸಿ, ಸೆಕ್ಸ್‌ನ್ನು ಮುಗಿಸಿಬಿಡುತ್ತಾರೆ.ಅದರಿಂದಾಗಿ ಸೆಕ್ಸ್ ಎಂದರೆ ಇಷ್ಟ ಉಂಟಾಗುವ ಬದಲು ಅನಿಷ್ಟ ಉಂಟಾಗುತ್ತದೆ. ಆದುದರಿಂದ ಸೆಕ್ಸ್‌ನಲ್ಲಿ ರತಿ ಕೂಟ ಮುನ್ನಲಿವು ಅಥವಾ ಫೋರ್‌ಪ್ಲೇ ಮುಖ್ಯವಾದುದ್ದಾಗಿರುತ್ತದೆ.
ಮಾಮೂಲು ಸಂಸಾರಗಳಲ್ಲಿ ಹೆಚ್ಚು ಮಂದಿ ಗಂಡಂದಿರು ಮೊದಲಿನಿಂದಲೂ ಹೆಂಡತಿಯನ್ನು ಲೆಕ್ಕಕ್ಕೆ ತೆಗೆದುಕೊಳ್ಳುವುದಿಲ್ಲ. ಆಖೆಯ ವ್ಯಕ್ತಿತ್ವವನ್ನು ಗೌರವಿಸುವುದಿಲ್ಲ. ದೂಷಿಸಿ ಮಾತಾಡುತ್ತಾರೆ. ಆಕೆಯ ಮಾತುಗಳಿಗೆ, ಸಲಹೆಗೆ ಆಸ್ಪದ ಕೊಡುವುದಿಲ್ಲ. ನಿಕೃಷ್ಟವಾಗಿ ಕಾಣುತ್ತಾರೆ. ಆದರಿಂದಾಗಿ ಸ್ತ್ರೀ ಸೆಕ್ಸ್‌ನಲ್ಲಿ ಪಾಲ್ಗೊಂಡರೂ ಥ್ರಿಲ್ಲನ್ನು ಗಳಿಸುವುದಿಲ್ಲ. ಅಷ್ಟೇ ಅಲ್ಲದೆ, ಸೆಕ್ಸ್ ಎಂದರೇನೆ ಮನಸ್ಸಿನಲ್ಲಿ ವಿರಕ್ತಿ ಮೂಡುತ್ತದೆ.
ಕೆಲವು ಸ್ತ್ರೀಯರಿಗೆ ಅನುಕ್ಷಣವು ಭದ್ರತೆಯ ಭಾವನೆಯ ಕೊರತೆ ಉಂಟಾಗುತ್ತಿರುತ್ತದೆ. ಭಯ, ಆತಂಕ ಸಹ ಅವರಲ್ಲಿ ಮೂಡಿ ಸುಖ ಹೊಂದದಂತೆ ಮಾಡುತ್ತದೆ.
ಸಾಧಾರಣವಾಗಿ ಅವರಲ್ಲಿ ನ್ಯೂರೋಟಿಕ್ ವ್ಯಕ್ತಿತ್ವವಿರುತ್ತದೆ.ನ್ಯೂರೋಟಿಕ್ ಪರ್ಸನಾಲಿಟಿಯಿಂದಾಗಿ ಸೆಕ್ಸ್‌ನಲ್ಲಿ ಥ್ರಿಲನ್ನು ಹೊಂದಲಾಗುವುದಿಲ್ಲ. ಹಾಗೇ ಖಿನ್ನತೆ (ಡಿಪ್ರೆಷನ್) ಸಹ ಸೆಕ್ಸ್‌ನಲ್ಲಿ ಥ್ರಿಲ್‌ನ್ನು ಹೊಂದಲು ಅಸ್ಪದ ಕೊಡುವುದಿಲ್ಲ.
ಪತ್ನಿ ಸೆಕ್ಸ್‌ನಲ್ಲಿ ಥ್ರಿಲ್ಲನ್ನು ಹೊಂದದಿದ್ದರೆ ಅದಕ್ಕೆ ಮಾನಸಿಕ ಅಥವಾ ಶಾರೀರಕ ಕಾರಣಗಳಿರಬಹುದು ಅಥವಾ ಕೌಟುಂಬಿಕ ಕಾರಣವಿರ ಬಹುದು. ಅದನ್ನು ಪರಿಶೀಲಿಸಿ, ಮನೋವೈದ್ಯರಿಂದ ಚಿಕಿತ್ಸೆ ಕೊಡಿಸಿದರೆ ಸಮಸ್ಯೆ ನಿವಾರಣೆಗೊಳ್ಳುತ್ತದೆ. ಪತ್ನಿ ಆನಂದದಿಂದ ದಾಂಪತ್ಯ ಜೀವನವನ್ನು ಸಾಗಿಸಲು ಅನುಕೂಲವಾಗುತ್ತದೆ.
* * *

